
Әділжан ҮМБЕТ,
«Сыр бойы» 

Мейрамгүл ДАУЫЛБАЙҚЫЗЫ,
«Сыр бойы»

МӘСЕЛЕНІҢ МӘНІСІ

Қыстың күші – 
қаңтар мен ақпанда

КҮН ҚАБАҒЫ

Қашаннан қыстың күші – қаңтар мен ақпанда. Бұл екі айдың алды – ақшұнақ аяз, соңы – ақбаспай 
боран. Алайда табиғаттың мінезін адам біліп болмайды. Олай болмайтын да жылдар бар. Мысалы, 

кейінгі он бес жыл ішінде елімізде есте қаларлықтай қатты қыс болған жоқ еді.

Нағыз қыс республиканың солтүстік, 
шығыс өңірлерінде. Мәселен, Шығыс Қазақ
стан облысындағы Марқакөл ауданында қалың 
жауған қардың астында қалған 7 ауылда 
төтенше жағдай жарияланды. Тоқ таусыз соққан 
қарлы боран өңірдегі жолдың көбін көміп 
тастаған. Ең шеттегі Шанағаты ауылы 
жарықсыз қалған. Қарға мелдектеп қалған үйір 
жылқыны ауылға айдап әкелу де шаруаларға 
оңайға соқпай жатқан көрінеді. Өйткені 
тоқтаусыз жауған қардың биіктігі 2 метрден 
асып кеткен. Арнайы техникалардың күші де 
жетпей жатыр. 

Алматыда қаңтардың 16нан 17не қараған 
түні тоқтаусыз жауған қардың қалыңдығы 19 
сантиметрге жеткен. Қазір қаланы басқан 
қардан тазарту жұмыстары үздіксіз жүр
гізілуде. Оған 400ден астам арнайы техника 
мен мыңнан астам жұмысшы тартылуда. Ал 
Жамбыл облысында жауған қардың қалыңдығы 
24 сантиметр болған. 

ІІМ жүргізушілерді қолайсыз ауа райында 
алыс сапарларға шықпауға шақыруда. Ауа 
райының бұзылуы, жолдың нашар көрінуі, 
сондайақ жолдарда көктайғақ кезінде 
азаматтардың өмірі мен денсаулығын сақтау 
және жолкөлік оқиғаларының алдын алу үшін 
қозғалысқа шектеу енгізіледі. Министрлік 
өкілдерінің мәліметінше, қыстың басынан бері, 
оның ішінде қаңтарда бірнеше рет жол 
жабылған.

Sb
Айсәуле ҚАРАПАЕВА,
«Сыр бойы»

ҚасымЖомарт Тоқаев өз сөзінде бұл 
Қазақстан Президенті ретінде Италияға 
жасаған алғашқы сапары екенін атап өтіп, 
қонақжайлық көрсеткені үшін Серджо 
Маттареллаға алғыс айтты. Мемлекет 
басшысы еліміздің Еуропа Одағындағы 
сенімді серіктестерінің бірі – Италия 
Республикасымен қарымқатынасы ұзақ 
уақыттан бері өзара тиімді сипатта дамып 
келе жатқанын жеткізді.

– Мен бүгін өзара мүддені көздейтін 
мә селелерді, атап айтқанда, экономикалық 
байла ныстарды дамыту және екі елді 
өркендетуге бағытталған қатынастарды 
нығайту, сондайақ халықаралық өзекті 
мәселелерді шешу жолдарын талқылағым 
келеді, – деді Президент.

ҚасымЖомарт Тоқаевтың айтуынша, 
Италия – Қазақстанның Еуропадағы негізгі 

сауда серіктестерінің бірі.
– Өзара саудасаттық көлемі 14,5 

миллиард доллардан асты. Таяу жылдары 
елдеріміз арасындағы тауар айналымы 20 
миллиард долларға жетеді деп сенеміз. 

Италия – Қазақстан экономикасына қаржы 
салған басты инвесторлардың бірі. Біздің 
нарықта 300ге жуық италиялық компания 
жұмыс істейді, соның ішінде ENI кәсіпорны 
да бар. ENI – көшбасшы компания. Біз 

екіжақты қатынас тардағы жетістіктерді 
жоғары бағалаймыз. Олардың жұмыс істеуі 
үшін қолайлы жағдай жасауды одан әрі 
жалғастыра береміз. Дегенмен экономика 
бағытына ғана емес, мәдениет, туризм 
сияқты басқа да көптеген саладағы 
ынтымақтастықты дамытуға тың серпін 
беру қажет. Қазақстан мен Италия 
арасындағы ынтымақтастық өте табысты 
болатынына сенімдімін, – деді Президент.

Сонымен қатар ҚасымЖомарт Тоқаев 
шетелдік инвесторлар үшін ел 
экономикасының анағұрлым тартымды 
және перспективті салалары, оның ішінде 
«жасыл» энергетика туралы егжей
тегжейлі мәлімет берді. Мемлекеттер 
басшылары Қазақстан мен Италияның 
әлемдік аренадағы, оның ішінде БҰҰ мен 
ЕҚЫҰ аясындағы өзара ісқимыл мәсе
лелеріне арнайы тоқталды. Екі ел 
президенттері БҰҰ Жарғысының 
қағидаттарын құрметтеу негізінде халық
аралық қатынастар мен жаһандық 
қауіпсіздік жүйесін нығайтудың маңызды 
екенін атап өтті.

Сонымен қатар тараптар Қазақстан мен 
Орталық Азияның Еуропа Одағымен 
арадағы ынты мақтастығын дамыту 
перспек тиваларын талқылап, көлік және 
логистика саласындағы өзара тиімді 
ықпалдастықтың, атап айтқанда, 
Транскаспий халық аралық көлік бағытын 
өркен детудің келешегі зор екенін ерекше 
атап өтті.

ИТАЛИЯ ЕЛ ЭКОНОМИКАСЫНДАҒЫ ЕҢ ІРІ 
ИНВЕСТОРЛАРДЫҢ БЕСТІГІНЕ КІРЕДІ

Мемлекет басшысы Қасым-
Жомарт Тоқаевтың Италияға ресми 

сапары Президент Серджо 
Маттарелламен кездесуден 

басталды. Екі ел басшыларының 
келіссөзіне дейін Квиринале 

сарайында Қазақстан Президентін 
салтанатты қарсы алу рәсімі өтті. 

Қасым-Жомарт Тоқаевтың 
құрметіне Қазақстан туы көтеріліп, 

қос мемлекеттің әнұрандары 
шырқалды. Құрмет қарауылы 

бастығының рапортынан кейін 
президенттер бір-біріне ресми 

делегация өкілдерін таныстырды.

Оңай жолмен табысқа кенелемін деп, артынан сан соғып қалғандар қатары көбеймесе, азаяр 
емес. Жылдан жылға жаңа түрлері белең алып барады. Елімізде ғаламторда отырып, жұрттың 

жылдар бойы жинағанын әп-сәтте соқыр тиынына дейін қалдырмай қағып алатын алаяқтарға 
қарсы шаралар күшеюде. Соған қарамастан жылтыр дүние мен қызыл ақшаға қызығып, опық 

жегендер қатары толастамай тұр. Сандарға көз жүгіртсек, елімізде өткен жылы алаяқтыққа 
байланысты 40,8 мың қылмыстық құқық бұзушылық тіркелген. Бұл – біз білетіні ғана. Білмейтініміз 

қаншама?! «Өлімнен ұят күшті» деп «жұрттың алдында масқара болмайын», «алданғанымды 
ағайын білмесін», «арыздансам қайта-қайта құқық қорғау органы шақырып, мазамды алады» деген 

оймен құқық қорғаушылардан жасырғандар да жетіп артылады. Егер олардың бәрін тізбектесек, 
ресми санның шарықтап шығары анық. Осы ретте заңды сауал туындайды. Неге алаяқтар 

көбейді? Мұның себебі неде? Неге халық арбауға жиі түсіп жүр? Кеңінен тарқатайық... 

АЛАЯҚТЫҢ АРБАУЫНА 
ТҮСКЕНДЕР АЗАЙМАЙ ТҰР

Тұсаукесер жиынын белгілі 
ғалым, тарих ғылымдарының 
кандидаты, облыстық кітапхана 
директоры Нұрлыбек Мыңжас 
жүргізді.

– Кітаптың тілі шұрайлы, 
ұғынықты жазылған. Әсіресе, 
маған әлемдік саясатқа тікелей 
ықпал еткен тұлғалардың бірі 
Генри Киссинджер және пинг
понг саясаты туралы тарауы 
ерекше ой салды. Киссинджер 
АҚШ пен Қытай қарым
қатынасын реттеуде түрлі саяси 
айлатәсілдер ойлап тапқан адам 
екен. Кітап осындай құнды есте
ліктерге толы, – деді Н.Мыңжас.

Сондайақ жиында облыстық 
мәслихат төрағасы, тарих ғы
лым дарының кандидаты Наурыз
бай Байқадамов саналы ғұмыры 
ел Тәуелсіздігімен қатар өрбіген, 
бес салаға министр, үш өңірге 
әкім, Ресей секілді алпауыт 
мемлекетте елші, ҚР Президенті 
Әкімшілігінің Бас шысы болған 
автордың айтары маңызды 
екенін атап өтті.

– Кітап атауының өзінде 
философиялық тұжырым жатыр. 
Қазақтың айналайын деген сөзі 
сенің жолыңда менің жаным 
құрбан, сенің мұңыңды маған 
берсін дегенді білдіреді. Осы бір 
ғана сөзде жанашырлық, мейірім 
мен шексіз махаббат жатыр. 
Ойлап қарасақ, бұл сөзді өзге 
тілге аудару да, өзге ұлтқа 
түсіндіру де – қиынныңқиыны. 
Оны түсіну үшін қазақ болып туу 
керек. Ал азаттық сөзі – еркіндік. 
Азаттықтан айырылу – адамның 
да, халықтың да табиғи 
болмысына кереғар құбылыс. 
Азат халық қана әлеуметтік
экономикалық және мәдени даму 
жолына түсіп, тарих сахнасында 
сақталып қала алады, – деді 
Н.Байқадамов.

Ә.Тәжібаев атындағы 
облыстық кітапханада 
мемлекет және қоғам 
қайраткері Қырымбек 

Көшербаевтың «Айналайын, 
Азаттық!» атты кітабының 

тұсаукесер рәсімі өтті. 
Іс-шараға зиялы қауым 

өкілдері қатысты.

КӨПІРДІҢ ЖІГІ 
НЕГЕ 
АЖЫРАДЫ?

Өткен жылдың қорытындысы бойынша 
облыстық және аудандық маңызы бар 
автомобиль жолдарының жақсы және 

қанағаттанарлық индикаторлық көрсеткішінің 
үлесі 87,5 пайызға жеткізілді. Бұл мақсатта 
«Жол активтерінің ұлттық сапа орталығы» 
РМК облыстық филиалы тарапынан тиісті 

жұмыстар атқарылған.

Аталған филиалдың бөлім басшысы Ержан 
Усмановтың айтуынша, жол салу жұмыстары мен 
оған пайдаланылған материалдар сапасына 
тұрақты түрде сараптама жүргізіліп келеді. 
Облыс бойынша 242 нысан ішінара тексеріліп, 
нәтижесінде ақаулар анықталған. Тапсырыс 
берушілерге анықталған кемшіліктерді жоюға 
ұсыныстар берілді. Нәтижесінде ақау табылған 
жол қайта қалпына келтірілді. Осының негізінде 
астыңғы негізгі қабаты, жабындысы және инертті 
материалдар бойынша жұмыстар атқарылған. 

Бөлім басшысы әлеуметтік желіде кеңінен 
талқыланып жатқан Сырдария өзені үстіндегі 
көпір жігінің ажырауына байланысты пікірін 
білдірді. Айтуынша, бұған алаңдауға еш негіз 
жоқ.

– Көпір жігінің 10 сантиметрге дейін ашылуы 
байқалып отыр. Бұған байланысты көпірді 
апаттық жағдайда деуге ешбір негіз жоқ. Көлік 
қозғалысына шектеу жасалмаған. Оны қалыпты 
жағдай ретінде бағалаймыз. Бетон конструк
циялары ауа райына байланысты көлемін 
өзгертеді. Осындай талаптар ескеріліп, көпірдің 
қалыпты жұмысы үшін деформациялық тігіс 
салынған. Ол  қысқы мезгілде ұлғайып, жазғы 
мезгілде орнына қайта келеді, – деді ол. 

ӨМІР 
ЖОЛЫНЫҢ 
ӨНЕГЕЛІ 
СӨЗІ

БРИФИНГ

БЮРО ОТЫРЫСЫНДА 
ЖЫЛ ҚОРЫТЫНДЫЛАНДЫ

Партияның облыстық филиалы төрағасы 
Наурызбай Байқадамовтың төрағалығымен 

Саяси кеңес бюросының отырысы өтті.

Онда филиалдың 2023 жылғы бюджетінің 
орындалуы қаралып, облыстық мәслихаттағы 
депутаттық фракцияның атқарған жұмыстары 
қорытындыланды. Сонымен қатар облыстық 
мәслихаттағы депутаттық фракция мүшелерінің 
қоғамдық қабылдау кестесі, филиал жанындағы 
кеңестер мен комиссиялардың ережелері бекітіліп, 
құрамына өзгерістер мен толықтырулар енгізілді. 

 

АЛДАҒЫ МІНДЕТТЕР 
ПЫСЫҚТАЛДЫ

Партияның облыстық филиалы төрағасы 
Наурызбай Байқадамовтың төрағалығымен 

аппарат жиыны өтті. Онда аймақтық және 
аумақтық партия филиалдары өткен жылы 
атқарылған жұмыстарын cаралап, алдағы 

міндеттерін пысықтады.

Жиын барысында Сайлауалды бағдар лама ның 
орындалуы, азаматтар өтініштерін қанағат тан дыру, 
ақпараттық-идеологиялық, есеп-қисап, фракция 
мен партия жанындағы кеңестер жұмыстары, яғни 
әрбір жұмыс бағыты бойынша бөлім басшылары 
хабарлама жасады. Олар жұмысты жетілдіру 
бағытында ұсыныстарын білдіріп, қажетті 
ақпараттарды бөлісті. 

БАҒА ТҰРАҚТЫЛЫҒЫ 
БАҚЫЛАУДА

«AMANAT» партиясының облыстық 
филиалына қарасты Арал, Қазалы аудандық 

филиалдары жанынан құрылған мониторингтік 
топ сауда орындары мен дәріханаларда баға 

тұрақтылығы мен қамтылуына бақылау 
жүргізді.

Мониторинг барысында кәсіпкерлерге азық-
түлік құнын шекті бағадан асырмау жөнінде 
түсіндірме жұмыстары жүргізіліп, дәріханаларда 
тұрғындар жиі тұтынатын дәрі-дәрмек бағасының 
тұрақтылығы мен қорының жеткіліктілігіне 
зерделеу жасалды. Сонымен қатар партияның 
аумақтық филиалдары түрлі бағыттарда 30-дан 
астам іс-шара ұйымдастырды. 

ТҰРҒЫНДАР ӨТІНІШІ 
ҚАНАҒАТТАНДЫРЫЛДЫ

Партия алаңында облыстық ауыл 
шаруашылығы және жер қатынастары 

басқармасының басшысы Талғат Дүйсебаев, 
бақылау жөніндегі басқарма басшысының 

орынбасары Талант Ерманов және партияның 
«Құқықтық көмек» жобасы аясында «Бітім» 
медиация орталығының кәсіби медиаторы, 

заңгер Қыдырбек Рашов тақырыптық 
қабылдау өткізіп, тұрғындар өтініштерін 

тыңдады.
 
Қабылдаулар барысында азаматтардан 6 өтініш 

түсті. Олардың 3-і оң шешіліп, 3 азаматқа 
заңнамалық кеңес берілді.

Мемлекет басшысы орайлы сәтті 
пайдалана отырып, Прези дент Мат-
тарелланы Италияның «Үлкен жеті-
лікке» төрағалық қызметіне кірісуімен 
құттықтап, G7-нің күн тәртібін жүзеге 
асыру ісінде табыс тіледі.

Өз кезегінде Серджо Мат тарелла 
Италия Қазақстанда жүргізіліп жатқан 
саяси және қоғамдық реформаларға 
үлкен қызығушылық танытып отыр-
ғанын атап өтіп, Римге сапармен 
келгені үшін Қазақстан Прези дентіне 
алғыс айтты. Сондай-ақ бүгінгі 
келіссөздердің нәтижесі екіжақты 
экономикалық, саяси және мәдени-
гуманитарлық байла ныстарға тың 
серпін береді деп сенім білдірді.

Достық рәуіште өткен кездесу 
соңында Қасым-Жомарт Тоқаев 
Серджо Маттарелланы Қазақ станға 
сапармен келуге шақырды. Италия 
Президенті Мемлекет бас шысының 
шақыруын ризашы лық пен қабыл алды. 
Мұнан соң келіс сөз дастарқан басында 
жалғасты.

Қазақстан Президенті мен Италия 
Министрлер Кеңесінің төрағасы 
Джорджа Мелони ке ліссөз жүргізді. 
Мемлекет бас шысы Италия жерінде 
құрмет көрсеткені үшін Джорджа 
Мелониге алғыс айтты.

Қасым-Жомарт Тоқаев Қазақстан 
мен Италия арасында тығыз саяси 
диалог, берік эко номикалық ықпал-
дастық, табысты мәдени-гуманитарлық 
байланыс орнағанын атап өтті.

– Біз Италияның Орталық Азиядағы 
басты серіктесі болға нымызды мақтан 
тұтамыз. Екі ел арасындағы эконо ми-
калық ынты мақтастық қарқынды 
дамып келеді және қарым-қатынас-
тарды одан әрі арттыруға мол әлеует 
бар, – деді Президент.

Мемлекет басшысының айтуынша, 
Италия – Қазақстанның Еуропадағы 
негізгі сауда серік тестерінің бірі және 
ел эконо микасындағы ең ірі инвестор-
лар дың бестігіне кіреді. Елдеріміз 
арасындағы тауар айналымы 15 
миллиард долларға жуықтады. 
Италиядан Қазақстанға тартылған 
тікелей шетелдік инвестиция 7,3 
миллиард долларды құрады. Бүгінде 
біздің елімізде 300-ден астам италиялық 
компания табысты жұмыс істеп жатыр. 
Олардың арасында ENI, SDF Group, 
PetroValves, Maire Tecnimont, IVECO, 
Tenaris және басқа да ірі инвесторлар 
бар.

Қазақстан Президенті БҰҰ, ЕҚЫҰ, 
Еуропа Кеңесі және ЭЫДҰ аясындағы 
әлемдік аренада ортақ мақсаттарға қол 
жеткізу ісіндегі екі елдің табысты 
ықпал дастығына арнайы тоқталды. 
Сонымен қатар Қасым-Жомарт Тоқаев 
Қазақстанның жаһандық қауіпсіздік, 
өңірлік тұрақтылық, терроризмге қарсы 
күрес, кли мат тың өзгеруі сияқты мәсе-
лелерге қатысты ынтымақтастықты 
одан әрі нығайтуға дайын екенін 
жеткізді.

Мемлекет басшысы Алматыда 
Италия мәдениеті институтының 
ашылуын құптады. Оның пікі рінше, 
мәдени дипломатия, білім беру 
саласындағы серіктестік және туризм 
елдер арасындағы бай ланыстарды 
тереңдетуде маңызды рөл атқарады.

Джорджа Мелони қазақ-итальян 
қатынастарының деңгейі жоғары екенін 
атап өтіп, Италияның Қазақстанмен 
арадағы байланыстарын нығайтуға 
бейілді екенін жеткізді.

– Сіздің бүгінгі сапарыңызды қазақ-
итальян қарым-қатынасын одан әрі 
өркендету үшін зор мүмкіндік ретінде 
қарастырамыз,– деді Премьер-министр.

Кездесу барысында сауда-эконо-
микалық, инвестициялық, энерге тика-
лық, көлік-логис тика лық, аграрлық, 
мәдени-гумани тарлық, білім беру сала-
ларындағы ынтымақтастықты кеңейту, 
сон дай-ақ «жасыл» энергетика және екі 
мемлекеттің астаналары арасын дағы 
әуе қатынасын дамыту мәсе лелеріне 
ерекше назар аударылды. Бұдан бөлек, 
кездесуде өңірлік және халықаралық 
күн тәртібіндегі мәселелер талқыланды.

– Бүгінгі келіссөздер екіжақты 
қарым-қатынасымыздың жаңа кезеңіне 
жол ашатынына және ынтымақ тас-
тықтың перспективті бағыттарын 
қарас тыруға жақсы мүмкіндік 
беретініне сенімдімін, – деді Президент.

Кездесу соңында Қазақстан 
Президенті Қасым-Жомарт Тоқаев пен 
Италия Премьер-министрі бірлескен 
мәлімдеме қабылдады.

Қазақстан Президенті Римге ресми 
сапары аясында Италияның бизнес-
қоғамдастық өкілдерімен кездесті. 
Дөңгелек үстелге халықаралық дең-
гейдегі 30-ға жуық компания қатысты. 
Қасым-Жомарт Тоқаев Италияның 
бизнес «капитандарына» Қазақстанның 
инвестициялық мүмкіндіктері туралы 
жан-жақты мәлімет берді. Оның 
айтуынша, әлемдегі гео саяси жағдайға 
қарамастан, еліміз аймақтағы ең ірі 
және қарқынды дамып келе жатқан 
экономи ка лардың бірі ретіндегі орнын 
сенімді түрде сақтап отыр. Прези дент 
ел экономикасына шетелден тікелей 
тартылатын инвестиция көлемін 
ұлғайту мақсатында практикалық және 
заңнамалық тұрғыда жоспарланған 
шаралар туралы италиялық 
кәсіпкерлерге мәлімет берді.

Қасым-Жомарт Тоқаевтың пі-
кірінше, энергетика саласы – екі ел 
арасындағы экономикалық ынты мақ-
тастықтың негізгі бағыты. Президент 
жаңартылатын энергия сала сындағы 
ынтымақ тастықтың келешегі туралы 
айта келе, Қазақстан өңірде бірінші 
болып Париж келісімін ратифи-
кациялаған мемлекет ретінде 2060 
жылға қарай көміртегі бей тараптығына 
қол жеткізу жөнінде міндеттеме 
алғанын атап өтті.

Мемлекет басшысы техно логиялық 
революцияны және алдағы уақытта аса 
маңызды шикізатты өндіру және өңдеу 
саласында жаһандық сұраныстың есе-
леп өсетіні жөніндегі бол жамды ес-
керіп, Италия кәсіп керлерін осы бағыт-
та ынты мақ тастық орнатуға шақырды.

Президенттің айтуынша, көлік-
логистика – ынтымақ тас тық тың тағы 
бір өзекті саласы. Қазақстан өңірлік 
хабқа айналу үшін Транскаспий 
халықаралық көлік бағытын дамытуды 
белсенді түрде қолға алды. Қасым-
Жомарт Тоқаев ауыл шаруашылығы 
саласында бірлескен инвес ти циялық 
жобаларды тиімді жүзеге асыру үшін 
зор әлеует бар екеніне тоқталып, 
Италия бизнес-элитасының назарын 
осы бағытқа аударды. Мемлекет 
басшысы дөңгелек үстелге қатысу-
шыларды био технология, фармацевтика 
сала ларын дағы инвестициялық мүм-
кіндіктер туралы хабардар етті. Қасым-
Жомарт Тоқаев Италияның бірқатар ірі 
компа ния ларын Қазақстанда жергілікті 
өн діріс ашуға шақырды. Бұдан бөлек, 
Қасым-Жомарт Тоқаев IT саласын да-
мыту дың және «Астана» халықаралық 
қаржы орталығының артықшылық-
тарына арнайы тоқталды.

Мемлекет басшысы сөзін қоры-
тындылай келе, Қазақ станның әлеуетті 
инвесторларға жан-жақты қолдау 
көрсетуге дайын екенін айтты. Сондай-
ақ кездесуге қатысушыларды «Астана» 
халықаралық форумына қатысуға 
шақырды.

Мемлекет басшысы Eni компа-
ниясының бас операциялық директоры 
Гвидо Брусконы, Maire Tecnimont ком-
паниясының Бас атқарушы директоры 
Алессандро Берниниді,  NEOS әуе 
компаниясының президенті Лупо 
Раттацциді, Bonifiche Ferraresi ком-
паниясының Бас атқарушы директоры 
Федерико Веккьониді қабылдады.

***
Мемлекет басшысы Рим Папасының 

шақыруымен Қасиетті Таққа алғашқы 
ресми сапарын жасады.

Қазақстан Президенті сөзінің 
басында әлемдегі адамзаттың игілігі 
жолындағы қажымас қайраты мен 
қажырлы күш-жігері үшін Католик 
шіркеуінің Жоғарғы Понтификіне 
ризашылығын білдірді.

– Сіздің дүниежүзі халқына бей-
бітшілік тілеген дұғаларыңыз мыңдаған 
католиктің ғана емес, басқа діндерді 
ұстанатын көптеген отан дастары-
мыздың жүрегінен орын алып, 
саналарына сенім мен үміт ұялатты. 
Бүгінде өркениеттер тоғысында орна-
ласқан көпұлтты және көпконфессиялы 
Қазақстан Орталық Азиядағы ең ірі 
католик қауымының өз үйіне айналды, 
– деді Президент.

Мемлекет басшысының айтуынша, 
барлық діндердің өкілдері Әділетті 
Қазақстанды құруға елеулі үлес қосуда.

– Біз «бірлігіміз әралуандықта» 
қағидатына негізделген бейбітшілік 
пен ұлттық диалогтың өзімізге тән 
моделін қалыптастыра алдық. Елімізде 
түрлі діннің өкілдері өздерінің ғибадат-
ханаларында құлшылық ете алады. 
Діни сенім бостандығы құқығын қорғау 
– менің саяси бағдарымның ажырамас 
бөлігі, – деді Қасым-Жомарт Тоқаев.

Қазақстан Президенті Рим Папасы 
Францисктің «Қалаға және әлемге» 
атты дәстүрлі Жолдауын еске сала 
отырып, оның «Бейбітшілік – ең 
алдымен Құдайдың сыйы. Бірақ бұл – 
бәрімізге жүктелген үлкен жауап-
кершілік» деген сөздерін толық 
қолдайтынын жеткізді.

– Сіздің ұстанымыңызды толы-
ғымен құптай отырып, біз көптеген 
айырма шылықтарымызға қарамастан, 
бейбіт шілік идеяларын, мәдениеттер 
мен діндер арасындағы тұрақты 
диалогты, әртүрлі дінді ұстанатын 
адамдардың игілігі жолындағы дамуды 
ілгерілету үшін баршамызға бірлік 
керек екеніне сенімдімін. Ізгі ниет 
білдіруге уақыт жеткілікті, келіссөздер 
жүргізуге кеңістік те бар, даналық 
танытуға әлі де мүмкіндік мол, – деді 
Мемлекет басшысы.

Қасым-Жомарт Тоқаев екіжақты 
қатынастар аясында Қазақстан шынайы 
достыққа, келісім мен өзара құрметке 
негізделген Қасиетті Тақпен арадағы 
бұрыннан келе жатқан серіктестік 
байланыстарды жоғары бағалайтынын 
атап өтті. Сондай-ақ белсенді саяси 
диалог жүргізіліп отырғанын, құқықтық 
базаны ретке келтіру, кеңейту үшін 
дәйекті жұмыстар атқарылып жатқанын 
жеткізді.

Қазақстан Президенті әлемдегі 
текетірестер мен алауыздық ошақтарын 
тоқтатуға бағытталған белсенді күш-
жігері үшін Рим Папасы Францискке 
ризашылығын білдірді.

– Шын мәнінде, қазіргі геосаяси 
тұрақсыздық бүкіл жаһандық қауіп-
сіздік архитектурасына нұқсан кел-
тіруде, сондай-ақ халықтарды үлкен 
қайғы-қасіретке ұшыратып, эконо ми-
калық қиындықтар тудырып отыр. 
Қазақстан ізгілікті жақтайтын мемлекет 
ретінде жаһандық бейбітшілік пен 
қауіпсіздікті қолдауға іс жүзінде елеулі 
үлес қосуда. Біз әлемнің түрлі қақтығыс 
ошақтарындағы БҰҰ-ның бітімгерші-
лік миссияларына атсалысамыз, – деді 
Қасым-Жомарт Тоқаев.

Өз кезегінде Понтифик бейбітшілік 
пен келісімді қамтамасыз ету ісіндегі 
күш-жігері үшін Қазақстан Прези-
дентіне алғыс айтты.

Кездесу соңында Мемлекет бас-
шысы мазмұнды кездесу үшін Рим 
Папасына алғыс айтып, Қазақстан ал-
дағы уақытта толеранттылық, үйле сім-
ділік, бауырластық идеяларын дәріптеу 
ісінде Қасиетті Тақпен ынтымақтастық 
жасауға ниетті екенін растады.

ИТАЛИЯ  
ЕЛ ЭКОНОМИКАСЫНДАҒЫ 
ЕҢ ІРІ ИНВЕСТОРЛАРДЫҢ 
БЕСТІГІНЕ КІРЕДІ

− Аймақ тұрғындарының ара сын-
да дінді қабылдау және терроризм 
мен экстремизмнің қаупін анықтау 
мақсатында арнайы сауалнама 
жүргізілді. Оның нәтижесі облыста 
діни ахуал тұрақты екенін көрсетті. 
Басқарма 3 маңызды бағытта жұмыс 
жасайды. Атап айтсақ, жалпы про-
филактика, оңалту жұмыстары,  
интер неттегі қарсы насихаттық шара-
лар, – деді басқарма басшысы. 

Сондай-ақ әлеуметтік желілерге 
жүргізілген мониторинг қоры-
тындысымен дін тану сараптамасына 
жолданған күмәнді сілтеменің 40 
пайызына теріс қорытынды берілді. 
Ал «Кибер қадағалау» ақпараттық 
жүйесіне енгізілген сілтемелердің 17 
пайызы бұғатталған. 

−  Дін саласындағы кадр тапшы-
лығы мәселесін шешу үшін 2020 
жылдан бері облыс әкімінің білім 
грантымен  қызылордалық 12 студент 
білім алуда. Биыл «Нұр-Мүбарак» 
Египет Ислам мәдениеті универ-
ситетінде оқып жатқан 5 студентіміз  
бітіреді. Олар елге келіп, теологиялық 
бағытта жұмыс жасайды деген 
жоспары мыз бар, − деді Д.Ермеков.

Биыл басқарма АТТ құрамын 
саралап, кездесулердің сапасын 
арттыру үшін қатысушылар арасында 

QR-код арқылы анонимді сауалнама 
алуды бастады. Сондай-ақ бас қармаға 
қарасты орталық жанынан облыс 
әкімінің арнайы қолдауымен студия 
ашылды. Студия іске қосыл ған 
уақыттан бері ұлттық дәстүрлерді 
дәріптеп, қоғамда көтерілген өзекті 
мәселелер мен түрлі тақырыптар 
аясында подкасттар, бейнероликтер, 
сұхбаттар мен жаңа тренд фор-
маттағы түсірілімдер жасау көзделіп 
отыр.

«СБ» ақпарат

− Өткен жылы облыста әлеу мет-
тік-экономикалық дамудың негізгі 
макрокөрсеткіштері бойынша өсім-
нің оң динамикасы қалыптасты. 
Мәселен резеңке және пластмасса 
бұйымдарын өндіру 17,9, бейметалл 
минералдық өнімдерді өндіру 46,6, 
металлургия өндірісі 68,2, маши-
налар мен жабдықтарды жөндеу және 
орнату 24,4 пайызға артты. Есепті 
кезеңде өңір экономикасына 486,5 
млрд теңге инвестиция салынды. 
Соны мен бірге 183,5 млрд теңгеге 
құрылыс жұмыстары орындалып, 
740,7 мың шаршы метр тұрғын үй 
пайдалануға берілді, − деді басқарма 
басшысы.

Бірыңғай индустрияландыру 
картасы аясында облыста жұмыс 
орындары құрылатын  жобалар іске 
асырылған. Сондай-ақ ауыл 
шаруашылығының жалпы өнімінің 
көлемі 224 млрд  теңгені құрады. 
Оның ішінде егін шаруашылығының 

жалпы көлемі 141,7 млрд теңге, мал 
шаруашылығы 77,7 млрд теңге. 

Бұдан басқа өткен жылдың 3- 
тоқсанында жұмыссыздық деңгейі 
4,8% көрсетті. Биыл 33559 жаңа 
жұмыс орны құрылса, оның 16184-і 
тұрақты жұмыс орны болмақ.

ТҰРАҚТЫ ЖҰМЫС 
ОРЫНДАРЫ АШЫЛАДЫ

Былтыр өңірде өнеркәсіп кәсіпорындары 1023,9 млрд теңгенің 
өнімін өндірді.  Бұл 2022 жылмен  салыстырғанда 3,6 пайыз артқан. 

Ал өңдеу өнеркәсібінде 307,8 млрд теңгенің өнімі өндіріліп, 33,5 
пайыз артығымен орындалып отыр. Бұл туралы өңірлік 

коммуникациялар қызметінде өткен брифингте облыстық экономика 
және қаржы басқармасының басшысы Қамбарбек Мүбараков айтты.

ҮШ МАҢЫЗДЫ
БАҒЫТ

Өңірлік коммуникациялар қызметінің баспасөз алаңында өткен 
брифингте облыстық дін басқармасының басшысы Дінмұхамед 

Ермеков өткен жылы атқарылған жұмыстарды саралады.

Мұнан соң саяси ғылымдар докторы, 
мемлекет және қоғам қайраткері Мұрат 
Бақтиярұлы кітаптың мазмұны туралы өз 
ойын ортаға салды. Кітапта автордың 
саяси қызметінде, өмір жолында бірге 
жүрген тұлғалар хақындағы жазбалары, 
Тәуелсіздік жылдарындағы мемлекеттің 
қалыптасуы туралы ойлары қамтылғанын 
атап өтті.

Сонымен қатар жиында Қорқыт ата 
атындағы Қызылорда университетінің 
ректоры Бейбіткүл Кәрімова оқырманға 
жол тартқан жаңа туынды туралы пікір 
білдірді.

– Әлемдік шығармашылық үдерісте 
мемлекет басқарған кісілердің, саясат-
керлердің, белгілі мемлекет және қоғам 
қайраткерлерінің естелік жазуы – 
бұрыннан бар үрдіс. Ұлыбританияның 
бұрынғы премьер-министрі Уинстон 
Черчилльдің «Екінші дүниежүзілік соғыс», 
АҚШ мемлекеттік хатшысы болған 
Мадлен Олбрайдтың «Мемлекеттік хатшы 
ханым», Жан Моненің «Шындық және 
саясат» сияқты ғұмырнамалық кітаптары 

оқырман сүйіп оқитын шығармалар 
қатарында. Қазақстанды ұзақ жылдар 
басқарған Дінмұхамед Ахметұлы Қонаев-
тың «Ақиқаттан аттауға болмайды», 
«Өттің, дәурен, осылай» атты ғұмыр-
намалық кітабы да кеңестік кезеңдегі 
Қазақ станның әлеуметтік-экономикалық, 
мәдени-рухани жағдайы, елдің өсіп-
өркендеуіне ерекше еңбек сіңірген елеулі 

тұлғалар, орталықтың ұлттық респуб-
ликаларға деген көзқарасы туралы мол 
мағлұмат беретін шежіре-тарих десек те 
болады. Әр жылдары басшылық 
қызметтерде болған Исатай Әбдікәрімов-
тің «Көп екен көргенімнен көрмегенім», 
Асанбай Асқаровтың «Тағдыр» атты 
еңбектерінде де өз дәуірінің шындығы 
автор көзімен суреттелген. Жақында ғана 
қолымызға тиген мемлекет және қоғам 
қайраткері Қырымбек Көшербаевтың 
«Айналайын, Азаттық!» атты естелік-
эссесі – қазақ мемуаристика жанрына 
қосылған сүбелі үлес ғана емес, ғибратты, 
тағылымды, өнегесі мол, шынайы 
шығарма, – деді Б.Кәрімова.

Жиын соңында Көшербаевтар әулеті 
атынан Қызылорда қаласы, Арал, Қазалы 
және Сырдария аудандарының Құрметті 
азаматы, «Құрмет» орденінің иегері 
Айтбай Көшербаев іс-шара ұйым-
дастырушыларына алғыс білдірді. Қатысу-
шылар «Елім деп соққан жүректер» тақы-
рыбында жасалған арнайы кітап көрмесін 
тамашалады. Көрмеге Көшербаевтар 
әулетінен тараған Елеу Көшербайұлы, 
Айтбай Көшербайұлы, Қырымбек Елеуұлы 
мен Жомарт Елеу ұлының әр жылдары 
жарық көрген кітап тары, мерзімді 
басылымдарда жарияланған мақалалары 
қойылған.

ӨМІР ЖОЛЫНЫҢ 
ӨНЕГЕЛІ СӨЗІ

ИННОВАЦИЯЛЫҚ 
ЭКОЖОБА 

Қорқыт атаатындағы Қызылорда 
университетінің білім алушысы, 

Kyzylorda Hub кәсіпкерлік 
орталығының резиденті Саят Өрікбаев 
«Smart Bench» жобаcын іске асыруда. 

Smart Bench –  күн батареяларынан 
қуаталатын «ақылды»  орындық. Мақсаты – 
күн сәулесімен жұмыс істейтін орындықтарды 
орнату арқылы кампус ландшафтын өзгерту.

– Қорқыт ата атындағы Қызылорда уни
верситетінің қызметкерлері мен сту денттеріне 
арналған инновациялық экожобаның дайын 
үлгісі бас оқу ғимаратының жанына 
орнатылды. Бұл жоба арқылы өңіріміздің 
экологиялық жағдайын жақсартуға септігімді 
тигізгім келеді.  Smart Вench күн панельдері 
орнатылғаннан кейін қолдануға толық дайын 
болады,–  дейді Саят.

Айта кетейік, «CHEVRON» компаниясы 
ұйымдастырған «Sustainability LivingLab» 
жобалар сайысында Қорқыт ата атындағы Қы
зылорда университетінің студенттері 
Темірлан Абжанов пен Саят Өрікбаев жоба
ларын таныстырып, грант иеленген болатын. 

«СБ» ақпарат

Жаңа дәуір 
кітапханасы

Қазіргі біз қадам басқан 
мың жылдықты ақпарат ғасыры 

немесе компьютерлік 
технологиялар ғас ыры деп 

айтады. Шынында да, олардың 
басым бөлігі адам қыз метінің 
барлық салаларында айқын 

көрінеді. Бұл үдерістен 
кітапхана жүйесі де сырт 

қалған жоқ.

Заманауи компьютерлік техно
логиялардың қарқынды дамуы 
нәтижесінде қауіпсіз өндіріс, қол
жетімді ақпарат алмасу жедел
детіліп, коммуникациялық техно
логияда көрініс тапты. Ақпараттық 
технологиялардың дамуына бай
ланысты өндірілетін ақ параттың 
көлемі күнненкүнге артып, кітап
хана лардың білім базасы құ
рылуда.

Соның бір мысалы Қазақстан
да кітапханалардың бірыңғай 
цифр лық платформасы пилот 
режимінде іске қосылмақ. Бұл 
туралы өткен аптада ҚР Премьер
министрінің орынбасары Тамара 
Дүйсенованың төрағалығымен 
өткен кеңесте айтылған болатын. 
Электронды кітапхана жүйесінің 
дамуы талқыланған жиында 
еліміздегі кітап қорын жүйелеу 
үшін бірыңғай автоматтан дырыл
ған платформа жасақтау жұмысы 
басталғаны хабарланды.

Мамандардың сөзінше, оның 
арқасында оқырман қажет кітапты 
немесе оның электронды нұсқасын 
оңай таба алады. Бүгінде елімізде 
11 мыңнан аса кітапхана түрлі 
ақпараттық жүйе мен каталогты 
қолданып келеді. Жүйені енгізу 
аясында барлық кітапханаға кіру 
мүмкіндігі қарастырылған бірың
ғай электронды оқырман билеті 
әзір ленеді. Қолданушылар «Элек
трон  ды үкімет» порталы ар қылы 
тіркеліп, билетке қол жет кізбек.

Платформада кітап қорын 
онлайн толықтыру функциясы 
қарас тырылған. Оны жеке бас
палар да пайдалана алады, жарық 
көрген жаңа туындылар жүйеге 
енгізіліп, ақылы жазылу шыларға 
қолжетімді болмақ. Осы лайша 
жеке баспалар мен автор лардың 
мүдделерін қорғау жос парланған.

Платформаны пилоттық ре
жимде биыл іске қосу жос пар
ланған. Бастапқыда ол ірі кітап
ханалар базасында жұмыс істей 
бастайды. Цифрлық платформа 
елі міздегі барлық кітап қоры 
азаматтарға қолжетімді болуы 
үшін әзірленіп отыр. Сондықтан ең 
алдымен электронды нұсқаға 10 ірі 
кітапхана өтеді. Ал қалғандары 
сәйкестендіру жұмыстарын қолға 
алуы керек. Кітап қоры толықтай 
сәйкес келген жағдайда кітап
ханалар оқырманға арналған іздеу 
бағдарламасын бейімдеуі тиіс.

«СБ» ақпарат

Қазір ақпараттық тех
нологиялар әлемінде цифр лық 

сауаттылық өмірдің ажырамас 
бөлігіне айналды.   Оны  тиімді 
пайдалану ақпа ратты өңдеу, 
комму никация және онлайн 
ортада бейімделу қабілетті 
анықтайды. Әсі ресе, елімізде 

цифрлық сауат тылық мә
селесі ерек ше 

назар ау да руды 
талап етеді. 

Өйткені Ұлттық 
ста тис тика бюро сы 

ұсынған деректерге қа
рағанда, халықтың 54%ы ғана 
интернетке қол жеткізе алады. 
Бұл халықтың жартысынан 
көбі цифрлық технологиялар 

ұсынатын мүмкіндіктерден 
алшақ қалатынын білдіреді.

Қоғамның ақпараттануы 
жаңа есептеу құралдары 
базасында ақпаратты қа

былдау, жинау, өңдеу, сақтау 
және тасымалдаудың жаңа әдістерін ендірумен 
ерекшеленеді. Цифрлық технологияны қолдану 
сандық формада ұсынылған ақпарат түрлерімен 
жұмыс істеуді жедел әрі жеңіл ететіні белгілі. 
Сондықтан оқушылардың ақпараттық құзыреттілігін 
дамытуды бастауыш сыныптардан бастап оқыту 
еліміздің білім беру жүйесіне алғашқы тәжірибе 
ретінде енгізілді.

Бастауыш сыныптарда «Цифрлық сауаттылық» 
пәнін оқытуда білім алушылардың жас 
ерекшеліктерін ескере отырып, оқытудың белсенді 
формалары мен әдістері қолданылады. Сабақты 

жақсы түсіну үшін өмірде жиі кездесетін нақты 
мысалдармен байланыстырып өткіземіз. Бұл пәнді 
оқытудың мақсаты – білім алушылардың оқу мен 
күнделікті өмірде есептей білу дағдылары, 
роботтехника, базалық білім, заманауи ақпараттық 
технологиялармен жұмыс жасаудағы білік және 
дағдыларды тиімді қолдануын қамтамасыз ету.

«Цифрлық сауаттылық» оқу пәні 2, 3, 4сы
ныптарда ғана емес, 1сыныпқа 2022 жылдың 1 
қаңтарынан бастап оқытыла бастады. Кейбір ата
аналар «Әліппені» әлі меңгеріп үлгермеген бала бұл 
пәнді қалай алып кетеді деп ойлауы мүмкін. Бұл 
орынды. Алайда мектеп табалдырығын енді аттаған 
балақайларға бұл пән үшінші тоқсаннан бастап 
оқытылады. Өйткені бұл уақытта бала мектептің 
тәртібіне үйреніп, «Әліппені» оқып бітіреді. 

Бірінші сыныптағы «Цифрлық сауаттылық» оқу 
пәні білім алушылардың алгоритмдік ойлау 
қабілетін программалау ортасында қалыптастыруға, 
робо т техника жиынтығының негізгі компо
ненттерімен таныстыруға, қарапайым роботтар 
жинауға және оларды басқаруға бағытталған. 
Сонымен қатар оқушыларды  компьютермен жұмыс 
істеу барысында  техникалық қауіпсіздік ережесін,  
ақпараттық ісәрекеттің құқықтық және этикалық 
нормаларын сақтауға, жауапкершілікпен қарауға 
тәрбиелейді. 

«Сабақ беру – үйреншікті жай ғана шеберлік 
емес, ол – жаңадан жаңаны табатын өнер» деген 
екен Жүсіпбек Аймауытов. Сондықтан оқушыларға 
саналы тәрбие мен сапалы білім беру ісін жаңа талап 
тұрғысынан өзгертіп, оқыту тәсілдерін үнемі 
жетілдіріп отыруға міндеттіміз. 

Ақбота ҚҰЛЖАНОВА, 
Абылай хан атындағы №140 қазақ орта 

мектебінің мұғалімі

− Азамат, стартап жобаға деген қызы
ғушылығыңыз қалай пайда болды? Инклю
зивті ағылшын тілінің ерекшелігі не?

− Жасөспірім кезімнен әлеу меттік және 
қоғамдағы шешімін таппаған мәселелерді 
талдауға деген қызығушылығым мүмкіндігі 
шектеулі жандардың жағдайын мазмұнды 
зерттеуге итермеледі. Дәл осы қызы ғушы
лығым инкубациялық стартап жобасына 
әкелді. Инклюзивті ағылшын тілінде оқыту 
дағдыларым мен әлеуметтік мәселелерді 
шешуге деген ұмтылысым мүмкіндігі шек
теулі адамдарды қолдауға және оларды 
әлеуметтендіруге бағытталған инновациялық 
білім беру шешімдерін әзірлеуге негіз бола 
алды деп ойлаймын.

Инклюзивті ағылшын тілі мұғалімі болуға 
талаптандым. Ағылшын тілі −  жай  тіл ғана 
емес, бізді әлемдік қауымдастықта бірік
тіретін қарымқатынас құралы. Деген мен, 
оқушының білім алу мүмкіндігі бірдей емес 
екенін түсініп, барлық білім алушыларға 
қолжетімді оқу ортасын жасағым келді. 
Инклюзивті ағылшын тілі мұғалімі ретінде 
грамматикалық ережелер мен лексиканы 
жеткізіп қана қоймай, күшке айналатын білім 
ортасын құруға тырысамын. Мен үшін әрбір 
оқушының өзіне бағытталған қолдауды 
сезінуі және ағылшын тілі олардың әлеуетін 
ашу құралына айналуы аса маңызды.

− Сіздің дайындаған жобаңыз өте 
ерекше. Жоба іске қосылса, зағип жан дар
дың қажет ті ліктерін барынша өтер еді...

− Расымен де, «Janarym AI» − зағип 
жандарға арналған жасанды интеллект 
қамтылған мобильді қосымша. Бұл қосымша 

волонтерге видеоқоңырау, ақылды камера, 
инклюзия академиясы, инклюзивті қоғам дас
тық сынды бірегей функцияларға ие болады. 
Үлкен волонтерлік жүйені қалып тастыру 
жолында, еріктілерді ынталандыру мақса
тында бонустық жүйе де ойлас тырылған. 
Қазір жобаның интер активті, сандық 
прототипі жасал ған. Көп ұзамай осы жобам
ның техникалық әзірлеу сатысы сәтті іске 
асып, жарық көреді деген сенімдемін. Жоба 
дайын болса, қоғамда ерекше жандар үшін 
қолайлы әлеуметтік орта пайда болып, 
инклюзивті, цифрлық Қызылорданың бей
несіне айна лады деген сенімім мол. Айта 
кету керек, бұл жобаға өңірге келген ісса па
рында ҚР Ғылым және жоғары білім ми
нистрі Саясат Нұрбек те жоғары бағасын 
берді.

− Мобильді қосымшаның басты 
артықшылығын тар қатып айтсаңыз...

− Ең бірінші жоғары жыл дамдықты 
интернет, GPS,  камерамен жабдықталған 
смарт фон және «Jañarym AI» қосымшасы 
арқылы зағиптар күнделікті тұрмыста 
кездескен тосқауылдар мен қиындықтарды 
опоңай шеше алатын болады. Мысалы, 
жолда адасқан зағип жан қосымшаны ашып, 
камераны айналаға бағдарлайды, ал оған 
енгізілген жасанды интеллект алдындағы 
тосқауылдар мен жол жүру белгілерін 
анықтап, қолданушыға ауызша хабарлайды. 
«Картанавигатор» цифрлық сервисі жол 
сілтейді. Сонымен қатар қосымша түрлі 
мәтіндерді оқып, аударуға да қауқарлы. Ең 
үлкен артық шылықтарының бірі – волонтерге 
қоңырау функциясы. Аталған функция 

арқылы зағип жан мобильді қосымша плат
формасына енген волон терлерге видео
қоңырау шалып, олардың көмегіне жүгіне 
алады. Бұл дегеніміз, бағдарламада зағип 
жандардың қауіпсіздігі  басты  назарда екенін 
көрсетеді. Демек, алдағы уақытта мобильді 
қосымша еліміздегі зағиптарға әлеуметтік
тұрмыстықцифрлық көмек көрсететін үлкен 
волон терлік желіге айналатыны сөзсіз.  

− Әңгіме барысында қосым шадағы 
бірегей функция деп  «Инклюзия ака
демиясын» атап өттіңіз. Бұл платформа 
қандай қызмет атқарады?

− Иә, «Инклюзия академиясы» деп 
аталатын білім платформасы  арқылы 
еріктілер білімдерін шыңдап, ерекше жанмен 
сәтті қарымқатынас құру дағдыларын 
игереді. Түрлі онлайнофлайн семинар, 
тренингтерге қатысып, өздерін дамытады. 
Бағдарламаның әлемдік өзге бәсекелестерден 
ұшқыр тұсы да осы − қауіпсіздік мақсатында 
қабылданған Ин клю зия академиясының 
шешімі. Себебі жобаның әлемдік өзге бәсе
келестерінде мұндай сынте геу ріндер 
ескерілмеген. Басқа әлеу меттік жобадан тағы 
бір артық шылығы − еріктілерді ынта ландыру, 
шабыттандыру мақ сатында енгізілетін 
бонустық жүйе. Еріктілер қызметіндегі әрбір 
минуты мен Инклюзия академия сындағы әр 
сертификатын бонусқа айналдырып, қосым
шадағы онлайн дүкеннен мерчтер мен түрлі 
құнды техникалар алуына мүмкіндік береді.

− Әңгімеңізге рақмет!

Мейрамгүл ДАУЫЛБАЙҚЫЗЫ,
«Сыр бойы»

Нұрлан Серікұлы, Қорқыт ата атындағы 
Қызылорда университеті, Жасанды интеллект 
институтының директоры:

– Сіздер де байқап жүрген шығарсыздар, қаншама 
адамның постында, әлеуметтік желілерде DALLE 
жасанды интеллект жүйесімен жасалған суреттер 
толып кетті. Бұл – басы ғана. Жасанды интеллект 
дегенде, қарапайым адамның ойында бірден «Мұның 
бізге не керегі бар?» деген сұрақ туындайды. Ол үлкен 
ақпарат қорымен жұмыс істейді. Мәліметтер болмаса, 
олардың заңдылығын анықтау мүмкін болмайды, ал 
ол – ЖИ жұмысының негізі. Енді ойланып қарайық, 
үлкен мәліметтер қорын қайдан аламыз? Ол біздің 
күнделікті ісәрекетіміз, сөйлеген сөзіміз, тіпті 
көзіміздің жыпылықтауы мен жүрек қағысымыздаақ 
тұр, яғни, ақпараттың айдыны шексіз. 

Ал жасанды сананы қай жерде қолданамыз десек, 
күнделікті қажеттілікке ие денсаулық саласында 
қолдануға болады. Рентген суреттерін оқыта отырып, 
өкпе ауруларын анықтап береді. Немесе 
стоматологиялық суреттерді зерттеу арқылы, қай 
тістің қандай ауруға шалдығатынын болжайды. Тіпті 
жаңа дәрілерді ойлап табады. ЖИді дұрыстап 
пайдаланса, адамзат дамуына үлкен үлес қосатыны 
сөзсіз. Адамдардың кейбір міндеттерін орындауға 
қабілетті. Мысалы, деректерді талдау, сандық дизайн, 
жол жүру навигациясы және клиенттерге қызмет 
көрсету сияқты салаларда ЖИ адамдардан әлдеқайда 
тиімді болуы мүмкін. Бұл технологиялар дәлдікті, 
жылдамдықты және үнемділікті арттыра алады.

Алайда әлі де көптеген салада адам орнын толық 
алмастыра алмайды. Адамның сезімталдығы, 
шығармашылық қабілеті, этикалық шешім қабылдау 
және күрделі әлеуметтік арақатынастарды түсіну 
қабілеті сияқты аспектілерінде ЖИ шектелген. 
Мәдениет, педагогика, психология, медицина және 
өнер сияқты салаларда адамның басымдығы сақталып 
қалады, өйткені осы салаларда адами байланыс пен 
шығармашылық ойлау өте маңызды.

ЖИ технологияларының дамуы адамдарға 
арналған жұмыс орындарын ауыстырумен ғана шек
телмей, сонымен бірге жаңа мүмкіндіктерге жол 
ашады. Өмір сүру сапасын жақсартуға көмек теседі. 
ЖИдің дамуы еңбек нарығындағы өзгерістерді, бұл 
өз кезегінде білім берудің жаңа бағыттарына және 
үздіксіз оқытуға баса назар аударуды қажет етеді.

Тимур Бектұр, IT аналитик:
– Бұл тақырыпта пікірталас көп. Былтыр Стенфорд 

университетінің Stanford AI Report деген материалы 
жарық көрді. Жасанды интеллектінің еңбек 
нарығындағы үлесі туралы айтылған. Айта кетсек, 
аталған жүйе 300 млн жұмыс орнын жояды деседі. 
Әрине, статистика, сандар шегеленіп қойған дүние 
емес. Бірақ осындай сандар айтылуда. Есесіне, тағы 
сол 300600 млн жұмыс орнын әкелуі де мүмкін. Еңбек 
нарығындағы дүмпуі қатты болады. «Жасанды 
интеллект адамның орнын баса алмайды. Бірақ оны 
қолданатын адам қолданбайтын адамның орнын 

басады» деген әмбебап сөз жиі айтылады. Смартфон 
қолданбайтын, компьютерді пайдалана алмайтын 
журналист пен технология тілін жақсы түсінетін 
журналисті салыстырсақ, кім жылдам? Бастапқыда 
телефон шыққан кезде де адамның орнын басады 
деген қорқыныш болды. Дегенмен ол жағдайды 
жақсартты. Жасанды интеллект те дәл солай. 
Ғалымдар егер адам сауатсыз, топас болса, онда 
жасанды интеллект оның орнын басады дейді. Ал енді 
ерттеп міне алса, онда баса алмайды деген сөз.

Жасанды интеллект аспаннан салбырап 
түспейді. Оның негізгі қорегі — 
мәліметтер қоры. Онсыз жұмыс істей 
алмайды. Ал аталған жүйемен қазақша 
контент арасында мықты байланыс 
болуы үшін мәліметтер қоры керек. Ал ол 
қор қайдан келеді? Әдетте, мәліметтер 
интернеттен келеді. Қазір кез келген 
тақырып бойынша ағылшынша, орысша, 
қазақша іздеп көрсеңіз, қазақшасының 
үлесі қандай болатынын бәріміз жақсы 
білеміз. 

Қазақ қоғамы қазақша контент жасамай, 
көбейтпей, орысша контент тұтынуды 
жалғастыра берсе, онда жасанды 
интеллект пен қазақ тілінің 
арасында байланыс әлсіз болады. 
Сондықтан ChatGPT қа зақша 
сауатсыз, ша ла қабілетті. Өйт
кені ин тер неттен ақпарат 
жинаған кезде мәлімет аз. 
Әрине, уақыт өте келе же
тілуі мүмкін. Бірақ «алма, 
піс, аузыма түс» деп күтіп 
отыруға болмайды. Қа
зақша контентті тезірек, 
көбірек жасау керек. Мы
салы, орыс, ағылшын тілді 
орта контентті қалай жасаса, 
біз де сол қарқынға ілесуіміз 
қажет. Ал қазіргі күйімізбен 
отыра берсек, дамуы 
кешеуілдей береді. Мысалы, 
ағылшынша, орысша аудионы 
мәтінге айналдыратын тех
нология осыдан он шақты жыл 
бұрын жасалып қойды. Біз болсақ, 
енді қолға алып жатырмыз. Себебі 
бізде data set әлсіз болды. Әрбір қазақ контент жасап, 
мәтін, аудио, видео түрінде интернетке жүктеуі керек. 
Бастысы, сапалы жасалуы қажет. Қазір ChatGPT 
қазақша сұраққа нашар жауап береді. Өйткені, 
интернеттегі қазақ контенті калькамен аударылған, 
сапасыз жасалған. Жасанды интеллект «қазақтар 
осылай сөйлейді екен» деп ойлайды. Сапалы 
қазақшаны осылай ғана үйрете аламыз.

Дина МӘДЕЛХАНҚЫЗЫ,
«Сыр бойы»

"TSIFRLYQ 
QAZAQSTAN"

"Syr boıy" gazetіnіń arnaıy betі

«JANARYM AI» 
қандай қосымша?Бүгінде бизнес бастауда, 

әсіресе жастардың 
кәсіпкерлікке қадам басуында 

«Startup» сөзі жиі айтылады. 
Бұл − бәсекелік қабілет пен 

табысты арттыруға арналған 
жаңа жоба. Елімізде стартап 

нарығы 2018 жылдан 
белсенді түрде дами 

бастады. Қазіргі күні стартап 
жобалар ұлттық экономикаға 

белсенді енгізілуде және 
халықаралық конкурстарда 

алдыңғы қатарлы орындарда. 
Бұл тұрғыда біздің өңірде де 

өз жобасын дайындап, 
біліктілігімен сүйсінтіп жүрген 

дарынды жастар жетерлік. 
Солардың бірі – Азамат 

Ибрагим. Ол Қызылорда 
қаласының Оқушылар мен 

жасөспірімдер үйінде 
«Инклюзивті ағылшын тілі» 

үйірмесінің жетекшісі.
Жас та болса өзінің 
бизнес идеясымен 

ерекшеленген Азаматтың 
зағип жандарға арнап 
жасаған «Janarym AI» 

мобильді қосымшасы «Smart 
city Kyzylorda» облыстық IT 

жобалар хакатонында 
«Әзірлеу бағыты» бойынша 
3-жүлделі орынға ие болды. 

Жобамен танысу барысында 
жас талантпен әңгімелескен 

едік. 

ЖАСАНДЫ ИНТЕЛЛЕКТ 
АДАМНЫҢ ОРНЫН 
АЛМАСТЫРА АЛА МА?

Жаңа заманда жасанды интеллект қолданылмайтын сала жоқ. Маңдай терді қажет ететін қара жұмысты 
айтпағанда, адамның ақыл-ойы айналысатын қызметтің бәрін жасанды интеллект атқарып-ақ келеді. 

Айта кетейік, жасанды сана алдағы 5 жылда еңбек нарығына түбегейлі тың өзгерістер әкеледі деп болжануда. 
Дүниежүзілік экономикалық форумның болжамы ең ірі жұмыс берушілерге жүргізілген сауалнама деректеріне 

негізделген. Сауалнамаға әлемнің сан түрлі елінен 27 сала мен 45 экономика бағытын қамтитын 11 миллионнан аса 
адам жұмыс істейтін 803 компания қатысқан. Нәтижесінде жұмыс берушілер 69 млн жаңа жұмыс орны ашылады деп 

күтуде. Алайда жаңа жұмыс орнының санынан артық 83 млн жұмыс күші қысқарады-мыс.
Иә, жасанды сананың сиқырына, біз елестете де алмайтын мүмкіндігінің күшіне таңғалудан жалықпай келеміз. 

Уақыт алға жылжыған сайын жанданатыны, түрлі нұсқаларының дами түсетіні тағы бар. Аталған жасанды сана туралы 
болжам жасай аламыз ба? Миллиондаған жұмыс орнының жабылуы адамзат қорқынышына айнала ма? Жалпы 

жасанды интеллект адамның орнын алмастыра алатыны рас па? Осы сұрақтарға арнайы сала мамандары не дейді?

ЦИФРЛЫҚ САУАТТЫЛЫҚ 
БІРІНШІ СЫНЫПТАН БАСТАЛАДЫ

Менің білуімше, оның өмірлік 
ұстанымын нық бекітуіне ата-ана 
тәрбиесінің ықпалы зор болғанға 
ұқсайды. Ол – ардақты ана Ұлтай 
мен асқар таудай әке Нахаттың 
төртінші перзенті. 

Әкесі халықтың бай ауыз әде-
биеті мұраларын жатқа айтып, 
олар ды балаларына таныстырудан, 
жаттатудан, өнегелі әңгіме айту-
дан жалықпаған. Аңшылық кәсіпті 
серік еткен. Рухани дүниесі бай 
кісі болған. Жаңбыршының қара-
ша ңырағын құлатпаған, ошағының 
шырағын сөндірмеген. Намысты, 
жігерлі ұл алдан жақсылыққа толы 
күндерді күтеді. Сөйтіп жүргенде 
Ұлтай есімді қызбен бас қосады. 

Сонау қиюы қашып, бере-
ке сіздік жайлаған, жақсыларын 
түр меге тоғытып, қуғын-сүргінге 
ұшы рат қан нәубет Нахат отбасын 
да ай налып өтпеген. Тағдыр тауқы-
ме тін аямай-ақ тартады. Әуелі 
Ұл тай анамыздың бай болған, 
Қа рақұм көтерілісіне қатысқан 
әке сі Әбдірахман халық жауы ре-
тінде ұсталып, артынан атылып 
кетеді. Үш ай бойы әйел, бала-
ша ғасын түрмеде ұстайды. Кейін 
босатады. 1936-1937 жылдары 
На хат әкеміз аңдарды қорғау ода-
ғын да инспектор болады. Қыр дағы 
аң дарды қорғауды желеу етіп, 
Қарақұм көтерілісіне қатысу шы-
ларға, елден аластатылып, қуылған 
байларға елдің хабарын жеткізіп, 
азық-түлікпен, оқ-дәрімен қамта-
ма сыз етеді. 

Секемшіл топ сезіп қалып, оны 
түрмеге қамайды. Атақты Сыр 
сүлейі Тұрмағамбет Ізтілеуұлымен 
бірге бір ай түрмеде жатады. Сол 
кезде ша йыр дың шығармашылық 
әлемін зерттеу перзенті Ұлжанның 
пеше несіне жазыларын кім біл-
ген?! Ақынның жол сілтеуімен 
кез десуге келген Ұлтайдан сан-
дық түбінде жатқан алтын сағатты 
әкеліп беруін сұрайды. Сағатты 
тергеушіге беріп, өздері бас 
сауғалап Ферғана жаққа қашып 
кетеді. Елде тыныштық орнады 
деген хабар алысымен, тез жина-
лып, оралады. Елмен бірге қоңыр-
қай тіршілік қамын жасайды. 
Өмір ге сәбилер келе бастайды. 
От басындағы төртінші перзент 
Ұлжан есімді қыз 1954 жылдың 
жиырма бесінші қаңтарында са-
қырлаған сарышұнақ аязды күні 
дүние есігін ашады. Әкесі аң аулап 
кеткен. Қоян, қырғауылды арқалап 
келген ол қазанға барлығын бір-
ден салдырып, шілдехана жаса-
тып ты. Іштей қуанған әкесі ба-
ламның несібесі зор болатын 
шы ғар деп болжапты. Мінезінде 
қай сарлығы басымдау, айтқанынан 
қайтпайтын, бойында өрлік, өжет 
қасиеті қатар өрілген, көзі сек -
сеуілдің шоғындай жанып тұ-
ра тын қара қызынан үлкен үміт 
күтетін. Асау аттай тулаған жү-
ректі адам қашан да алысқа қа-
райды. Бір нәрсе тындырсам деп 
тырбанады, көңілі көп іс тын-
дыруды көздейді. Ұлжанына не 
тапсырса да жапыра істейді, тез 
тындырады, ұқыпты, мұнтаздай. 
Істеген ісіне көңілі тояды. Ер бала 
болғанда, ел басқарар ма едің деп, 
ризашылығын да білдіретін-ді. 

Әкенің бір кездегі ойлаған ақ 
тілегі орындалады. «Жерге қара-
ған жеті ұлым болғанша, елге қа-
раған жалғыз қызым болсайшы» 
дегендей, ер балаға бергісіз болып, 
Ұлжаны бойжетеді. Бұқарбай 
есім ді қазақтың марғасқа, заңгер 
жігітіне жар болады. Дастарқаны 
да Ұлжан дүниеге келген күнгідей 
мол, берекелі болғанын көреді. 

Жаратылысынан жүрегінде 
лау лаған жігер мен сенім оты 
Ұле  кеңді биіктерге көтерді. Инс-
ти тутты үздік тәмамдап, өзі оқы-
ған мектепте қызмет жасайды. 

Тә лімгер ұстаз, Қазақстанға еңбек 
сіңірген мұғалім Балқия Жарқын-
баева қаламы мен кабинетінің 
кілтін жас шәкірті Ұлжан Жаң-
быршиеваға табыстады. Шәкірті 
де араға жылдар салып, білім беру 
саласындағы еңбегі үшін «ҚР 
Білім беру ісінің үздігі» белгісімен 
марапатталды. Кейін институтқа 
қызметке шақырылады.

Біз сонау 80-жылдардың ба-
сында Н.Гоголь атындағы инс ти-
тут қабырғасында кездестік. Апай-
дың мектептен келген кезі. Әрине, 
институтта қызмет жасау үшін 
педагогиканы, психологияны, әдіс-
темені меңгерген мұғалім керек, 
ондай тәжірибелі мұғалімнің бірі 

де бірегейі Ұлжан Нахатқызы бо-
латын. Қарашаңыраққа арнайы 
шақыртылуы бір жағынан мәртебе 
болса, екінші жағынан білімдарлық 
қажет. Адамның қызметі биік 
идея мен рухтанбаса, жеміссіз, 
еш нәрсеге татымсыз. Ғылымға 
құш тарлық Ұлекеңді ұстаздық 
қызметпен қатар, ғылыми сара 
жолдан айырған жоқ. Мектеп мұ-
ғалімінен ұлағатты ұстазға ай-
налған Ұлжан Нахатқызы – бүгінде 
ғибратты ғалым.

1988-1990 жылдары әл Фараби 
атындағы Қазақ мемлекеттік уни-
верситетінің «Қазақ әдебиеті» ка-
федрасында аспирант болды. Про-
фессор Ханғали Сүйін шәлиевтің 
жетекшілігімен филология ғы-
лым дарының кандидаты ғылыми 
дәрежесін алу үшін «Тұрмағамбет 
Ізтілеуовтің ақындық мұрасы» 
тақырыбында кандидаттық дис-
сертация қорғады. 

Жоғары ат тес тациялық комис-
сияның ше ші мімен доцент, про-
фессор ата ғы берілді. Саладағы 
ерекше ең бегі үшін «Білім бе ру 
ісінің үз дігі» белгісімен мара-
пат талды. «Қа зақ тілі мен әде-
биеті және жур на листика» ка-
федрасының мең  ге рушісі, Сырт тай 
білім беру жә не қайта ма ман-
дандыру инсти тутының педаго-
гикалық маман дықтар бойын ша 
деканы болып, жоғары оқу орнын-
дағы бі лім мен тәрбие процестерін 
ұйым дас тыру және жетілдіруде 
үлкен же тістіктерге жетті. 

Қорқыт ата атындағы Қызыл-
орда мемлекеттік университеті Ғы-
лыми кеңесінің шешімімен 2007 
жылы Ұ.Жаңбыршиеваға «Қазақ 
әдебиеті және журналистика» ка-
федрасының академиялық про фес-
соры атағы берілді. Ол – 12 оқу-
әдістемелік құрал, 2 монография, 
4 әдеби-зерттеу еңбек, 250-ден 
астам ғылыми мақаланың авторы. 
«Қорқыт ата атындағы Алтын ме-
даль» иегері. «Ғылымды дамытуға 
сіңірген еңбегі үшін» белгісімен 
марапатталған.

Марапат та, мақтау да, алғыс 
та бір басына жетерлік. Бұл – ең-
бектің жемісі және оның ба ға-
лануы. Ұлекеңді алаңдататын жағ-
дайлар қаншама? Қара орманының 
иесі, арқасүйер бәйтерегі Бақыт-
жан бауырымызды Алла өз құзы-
рына алды. Ауыр қайғы. Ол аз 
болғандай кеше ғана бірге жүрген 
замандастары, жақын құрбылары 
Сара Тамшыбайқызы, Рахия Ман-
сұрқызы, Гүлшат Салыққызы бі-
рінің артынан бірі бұл пәниден 
өт ті. Қатары сиреді, көңілдің хошы 
азая бастады. Бақыттың мәні – 
парасаттылықта. Ұлжан Нахат қы-
зы қайғы келсе де, қуаныш келсе 
де сабырмен қарсы алды, ақылға 
салды. Тағдырдың дегеніне көнді. 
Нағыз достар, шын жанашыр адам-
дар осындай тұста оған қолдау 
танытты. 

Әлемнің екінші ұстазы Әбу 
На сырдың Отырарда танысқан 
ға шығы Бану Шам қаласы билеу-
шісінің қызы болатын. Әбу На-
сыр екеуі бірін-бірі шексіз жақсы 

көреді. Бану дәстүр бойынша 
Шам шаһарының атақты бекза-
да ларының бірімен тұрмыс құра-
ды. Күйеуін Африкадан әкелін-
ген құлдар өлтіреді. Соңыра, 
қиын-қыстау сәтте олар кез де седі. 
Бану бегім Шамнан Әбу На сырды 
шығарып салып тұрып, қара ма-
ғындағы Хасан батырға ұстазға 
қорғаушы болуды бұйырыпты. 
«Егер дұшпан ұстазға қару жұм-
саса, сен оған қалқан бол. Егер 
со қыр болып қалар күн болса, 
қолынан жетелеп жүр, ол бұйырса, 
басыбайлы құл бол!» депті. Үлгісін 
көңіліме қыстатқан, ұлағаты мол 
тұлғалардың жалғасы, аяулы ұста-
зым Ұлекеңді маған ешкім тап-
сырмаса да, Бану бегімнің Хасанға 
айтқанындай, уәжін орындауға ты-
рысып келемін. Бұлайша ұстазға 
қызмет ету құлдық емес, адамдық 
борышым екенін түсінемін.

Оның ғұмырында шәкірттері 
тебірене айтатын, жыр ғып тө-
ге тін мағыналы, мәнді өмір өт-
кел дері қаншама?! Өзінің ісін 
бі летін, еңбекқор адамның ел 
сүйіндірер қасиеті – оның аза-
мат  тығында, әділдігінде, іскерлі-
гінде. Жақсының қадірін тірісінде 
бағаламасақ, адамдығын айтып, 
мақтамасақ, мақтанбасақ адам-
дықтан не пайда?!

Біздің ұстаздарымыз марқұм 
Әуелбек Қоңыратбаев, Әли Бай-
жолұлы, Әніс Жақыпұлы, Нұр тай 
Нұржанұлы, Молдаш Дас тан ұлы, 
Медеуәлі Се бепұлы, Әб жаппар 
Әб лақұлы, Қомшабай Сүйе  ніш-
ұлы, Темірхан Сақаұлы бұл пә-
ниге ұстаз болып келіп, сол ат қа 
лайық болып кеткен жай саң дар 
еді. Бұл ардақтылар Ұле  кеңнің 
де ұстаздары болатын. Қат-
қыл, соқпағы қиын жолда қа те 
бас пайтын кездер болмай қой-
майды. Жолбарыс та өзінің жем-
тігіне бірінші секіргенде жетпей, 
екінші секіргенде асып түсіп, 
үшінші секіргенде дәл түседі екен. 
Алабұртқан қайран жастық шақ! 
Адам білмегендіктен адаспайды, 
білгішсінемін деп адасады. Кейде 
текетіресіп, пендешілікпен менбі-
лемге салынып, дауласатын, жөн-
сіз әрекеттерімізді дұрысқа санап, 
мінез көрсететін кездер де болып 
жатты. Ондайда ұстазым ақылға 
салып, айғайласпай, кектенбей, 
се німен болсын ісім дегенге сал-
май жұмыс барысында кеткен қа-
теліктерімізді кешіре білді. Жақ-
сылығымызды, жетістігімізді ғана 
көрді.

Үнемі тынымсыз еңбекте, із-
деністе, оқуда жүретін адамның 
өз ортасының деңгейінен биік бо-
латыны анық. Оның жұмыстан 
бас қаны ойлауға уақыты да бол-
мады. Артық дүние жинап, сар-
сылмады да. Отбасының бақытын, 
немерелерінің жақсы азамат бо-
луын қалаған Ұлекең қалған уақы-
тын соған арнады. Бойындағы ізгі 
қасиеттер әкенің қаны, анасының 
ақ сүтімен келген жақсы мінез-
құлық нышандары болса керек.

Ұлжан Нахатқызы қазақ әде -
биеттану ғылымында Сыр сү лей-
лері және Тұрма ғам бет Ізтілеу-
ұлы мұраларын зерт теу ші лердің 
ал дыңғы қата рында келеді. Тұр-
мағамбет тануда «Тал жібектей 
та за сөздің тарланы» зерттеу ең-
бегі, «Т.Ізтілеуовтің әде би мұ ра-
сы» монографиясы, 200-ден ас-
там ғылыми-танымдық ма қала сы 
жа рық көрді. Қазіргі күні де ірі 
ғылыми жобалармен жұмыс ат-
қарып, жемісін көріп келеді. 

Бүгінгі жаңарған қоғамға өз 
бетінше дербес, сыни тұрғыдан 
ой лайтын, өзекті мәселелерді кө-
те ре алатын, кәсіби міндеттерді 
оңтайлы шеше алатын жаңа тұр-
патты ұстаз қажет. Ұлекең Тә-
уелсіз Қазақстан жастарын тәр-
бие леу бағытына көңіл бөліп, 
іс керлік, ұйымдастырушылық қа бі-
леттерімен танылуда. Былтыр про-
фессор Ұ.Жаңбыршиева атындағы 
кабинет ашылды. Сыртынан қа-
рай қалсаң шәкірттерімен өз бақ-
шасында демалып отырған бағ-
банға ұқсайды. Бұл да – бір бақыт. 

Жетпістің белесін бағындырған 
ақбұрым жасыңыз құтты болсын! 
Шығармашылығы кемелденген ке-
зеңде әлі де берері мол ұлағатты 
ұстазға зор денсаулық, шекіз ба-
қытқа кенеле беруін тілейміз. 

Айман АЙТБАЕВА,
Қорқыт ата атындағы 

Қызылорда университетінің 
қауымдастырылған 

профессоры,
 филология ғылымдарының 

кандидаты 

Ұлжан Нахатқызы – тіршілік ағымы, қызмет 
бабында сабақтас болған, көзқарас жарастығы 

табыстырған, үлгісін көңіліме қыстатқан ақылшы 
ұстазым. Тура он жыл бұрын жазылған жазбамда ұстаз 
жайлы тым тәуір-ақ сыр ақтарыппын. Бүгінде ол кісінің 
шәкірті ғана емес, жақын бауырына, сыйлас досына 
айналған секілдімін. 

Ұстаздың ұлылығы
ұлағатында

Қорқыт ата атындағы 
Қызылорда мемлекеттік 

университеті Ғылыми 
кеңесінің шешімімен 2007 жылы 

Ұ.Жанбершиеваға «Қазақ әдебиеті 
және журналистика» кафедрасының 

академиялық профессоры атағы берілді. Ол 
12 оқу-әдістемелік құрал, 2 монография, 

4 әдеби-зерттеу еңбек, 250-ден астам 
ғылыми мақаланың авторы. «Қорқыт 
Ата атындағы Алтын медаль» иегері. 

«Ғылымды дамытуға сіңірген 
еңбегі үшін» белгісімен 

марапатталған.

”

«Жақсының жақсылығын 
айт» дейді ғой халқымыз. Осы 
жыл дарда облыс имамы қыз-
ме тін атқарған Болатбек қажы 
Ұлас қанұлы көп теген сауапты іс-
тердің ұйытқысы болды. Сырым 
Датұлы бабамыз: «Азамат жетім 
болмайды, ха лықтан болса панасы, 
халық же тім болмайды басшысы 
болса да насы» деген екен. Оның 
дін жо лында атқарған жұмысының 
бір парасына тоқталып өтейін. Ең 
әуелі ойыма Бас мүфти сапары 
орала кетті. ҚМДБ төрағасы, Бас 
мүфти Наурызбай қажы Тағанұлы 
Сыр өңіріне алты рет арнайы 
жұмыс сапарымен келіп, көптеген 
игі шаралардың куәсі болған екен. 

Аймақта бұрын-соңды болма-
ған тұңғыш рет республикалық 
Құран жарысы өтті. Елдің түкпір-
түкпірінен Құран көтерген жас 
қарилар келді. Осы жарысқа са-
парлап келген Бас мүфти Нау-
рыз бай қажы хазрет ауқымды ша-
раларға қатысты. Әр сапарында 
облыс басшысымен кездесіп, өңір-
дегі діни ахуалды талқылап, дін 
қызметкерлеріне қолдау жасады. 
Бас мүфти «Белкөл» кентінде 
әуелден өзі іргесін қалаған мед-
ресенің лентасын қиып, ақ батасын 
берді. Бұл медресе қазір Марал 
ишан бабамыздың атында. Бұл да 
бол са бас имам қызметіне үлкен 
жа уапкершілік танытқан Болатбек 
қажы Ұласқанұлының беделі, абы-
ройы деп білемін.

«Азаны бар ел азбайды» 
деген қанатты сөз бар. Мешіт бар 
жерде береке, имандылық, ізгілік, 
жақсылық болады. Шүкір, өңір 
имандылық ордасынан кенде емес. 
Болатбек қажы Ұласқанұлының 
бастамасымен өңірде 24 жаңа 
мешіт салынса, 23 мешіттің 
ғимараты қайта жөнделіп, 
жаңартылды. Облыс төңірегінде 
мешіт саны өсіп, бүгінгі күні 190-
ға жетті. Бұл да – Сыр руханияты 
үшін үлкен жетістік. Бұрынырақта 

Сыр өңірін ахун-ишандар елі 
деп көп айтатынбыз. Өкінішке 
қарай, ешбір медресе болмағаны 
қынжылтатын еді. Қазір, шүкір 
айтамыз. Қызылорда қаласы және 
Арал, Қазалы, Шиелі, Жаңақорған 
аудандарында бірінен соң бірі 
медреселер ашылды. Қала, 
аудан, сонау шалғай ауылдағы 
имамдардың да тұрмыс жағдайын 
жақсарту мақсатында жергілікті 
әкімдік пен жанашыр азаматтардың 
көмегімен бюджеттен тыс жолдар 
арқылы айлықпен қамтамасыз ету 
жұмыстары ұйымдастырылды. 
«Бір кісі қазған құдықтан мың кісі 
су ішеді» демекші, қажекеңнің 
жа саған қамқорлық игілігін Сыр 
өңірінің дін қызметкерлері әлі де 
көріп келеді. 

Өңірдегі әйелдер жамағатына 
да қамқорлығын аяған емес. 
2019 жылы облыстық «Ақмешіт 
Сырдария» орталық мешітінен 
«Шебер әйел» қолөнер орталығын 
ашты. Демеушілер көмегімен өн-
дірістік тігін машиналарын ор на-
тып, жұмыссыз отырған қыз-ке-
ліншектерге арналған ақысыз тігін 
курсы өз жұмысын бастады. Киім 
пішу, тігу сынды шеберліктің 
сан саласын меңгергендер осы 
курстан өтіп, сертификат алды. 
Тігіннің қыр-сырын білу қыз бала 
үшін ең керекті дүниенің бірі 
әрі кәсіп көзінің нағыз бастауы 
деуге болады. Сонымен қатар, 
асыл дінімізді халыққа оңынан 
насихаттап әрі жат ағымдардың 
ықпалы мен қаупінен жас ұрпақты 
сақтау мақсатында Болатбек қажы 
Ұласқанұлы орталық мешіттен 
«Tanym media» студиясын ашып, 
білікті дін қызметкерлерінің 
танымдық подкасттарын, уағыз-
насихаттарын ғаламтор арқылы 
әлеуметке жеткізе білді. 

Қайырымдылық бағытында 
атқарған жұмыстары да қаншама?! 
Әсіресе ол өңірде үйі жоқтан күйі 
кеткен мұқтаж жандарға «Зекет» 

қоры арқылы баспана әперіп, қуан-
ған сәттеріне талай куә болды. 
Қайырымдылық шараларды тәр-
тіпке келтірді. Бұрындары Құрбан 
айт күндері қаладағы мешіт ау-
лаларында құрбан шалынатын. 
Көп жағдайда тазалық жағы са-
нитарлық талаптарға сай ке ле 
бермейтін. Міне, осының бар лы-
ғын ескеріп, жұмыс барысын бір 
қа лып қа түсіріп, тәртіппен ретін 
кел тірді. 

«Адал болмай азаматпын де-

мегін» деген екен батыр бабамыз 
Бауыржан Момышұлы. Сол се-
кілді азаматтың азаматтығын ай-
туымыз керек. Мәрттік екінің 
бі рінің қолынан келе де бермес. 
Қажекеңнің азаматтығы – өзіне 
аманат етіп берілген қызметті 
мер зімінде тапсыруы. Ол бір сө-
зінде әзіл-шыны аралас: «Крес-
лоның шетіне отыр, тұрып кету 
өзіңе жеңіл болады» деген еді. 
Қазақтың: «Тақ пен табыттың ие-
сі болмайды» деген қағидасын осы 
бір сөзбен жеткізсе керек. Өз ер-
кімен сұранып, қызметін абы рой-
мен, ризашылығымен табыстады. 

Айтпақшы, Болатбек қажы 
Ұласқанұлы өз атына берілген су 
жаңа көлікті мешіттің игілігіне, 
қызметіне деп табыстап кетті. 
Тағы бір үлгілі ісі есіме түсіп 
отыр. Құрмет тұтатын бір азамат 
қала маңынан, әдемі орыннан 
өзіне 10 соттық жер сыйлайды. 
Азаматтығы демей не дерсің?! 
Сол сыйға берілген жер дің 
құжатын облыстың діни ахуалына 
тынымсыз еңбек етіп келе жатқан 
бір қызметкерге өзінің атынан сый 
етіп беріп жібереді. Әріптесіміз 
мұндай төтеннен келген сыйды 
көріп қуанып, ойламаған жерден 
олжалы болып қалады. Мұндай 
азаматтығын сырттай естіп, өзі нен 
сұрағанымда әріптестің ең бегін 
елеп, үй салсын деп сыйға бергенін 
айтты. «Сол жерге өзіме үй салсам 
да болар еді немесе үйі жоқ өзімнің 
туған бауырларым бар, соларға-
ақ берсем де ешкім ештеңе демес 
еді. Бірақ асыл дінге қызмет етіп 
жүрген жас отбасыға бергенді жөн 
санадым, үй көтеріп, отбасымен 
қуанышта болса, сол менің қуа-
нышым» деген сөзін естігенде аза-
маттық ісіне шаттандым. 

«Жүзі жылыдан түңілме» дейді 
халқымыз. Қажекеңнің халық кө-
ңілінен шығып, елдің алғысына 
бөленуі көркем мәмілесі мен 
кішіпейілдік қарым-қатынасының 
жемісі деп білемін. Осындайда 
Әлихан Бөкейхан атамыздың 
«Ұлт қа қызмет ету білімнен емес, 
мінезден» деген ұлы сөзі ой ға 
оралады екен. Азаматтың ар тында 
игі іс қалса, ел ешқашан ұмыт-
пайды. 

Қайырбек ОТЫЗБАЕВ, 
облыстық «Ақмешіт 

Сырдария» 
орталық мешітінің наиб 

имамы

ЖАРҚЫН 
ЖОЛЫ 

Дін саласында қызмет етіп жүрген соң өткен күндерге ой жүгіртіп, 
бірер ауыз естелік қозғап кеткенді жөн көрдім. Өткен жылдың соңында 
облыстың бас имамы ауысты. Бес жылдан аса уақыт Сыр руханиятына 
абыройлы қызмет еткен өңірдің тумасы, білім-біліктілігі ұштасқан 
Болатбек қажы Ұласқанұлы – қазір алып шаһар Алматы қаласы 
Бостандық аудандық  «Байкен» мешітінің бас имамы. Қуандық, тілектес 
болдық. 

«Сыр бойы», «Кызылординские 
вести», «Ақмешіт апталығы», 

«Ақмешіт жастары» және 
ауданның барлық басылымдарына 
хабарландыру орналастырғыңыз 

келсе: 70-00-52  телефон ы 
арқылы байланысуға болады. 

E-maіl: 
smjarnama@mail.ru

«Сырдария-1» КС» ЖШС 
2024 жылдың 29 қаңтар күні 
сағат 11:00-де Қызылорда қа-
ласы, Қонаев көшесі, №33 ме-
кенжайда серіктестік қатысу-
шыларының жалпы жиналысы 
қайта өткізілетінін хабарлайды.

Күн тәртібінде:
1. «АНК» АҚ серіктестіктің 

2018-2023 жылдың 1 қыркүйек 
айына дейінгі қаржы есебіне ау-
дитордың тексеру қорытынды 
есе бін талқылау, бекіту туралы.

2. Серіктестіктің қатысушы-
ла  рына, олардың негізгі құ-
қықтарын, ұғымдарын түсін ді-
ру жөніндегі іс-шаралар «Ортақ 
жауапкершілік», КТ құрылтай 
құжаттарымен, «АНК» АҚ  ар-
қылы несие рә сім деу шарты, 
кепіл шартымен ере желерін, 
серіктестіктің бері ле тін несие 
шарты мен ережелерін, бас-
қарма тәртібін бекіту туралы.

3. Серіктестіктің 2023 жыл-
ғы атқарылған жұмыста рының 

қоры тындысын бекіту туралы.
4. Серіктестіктің 2024 

жылдың 1 ақпанынан бастап 
бюджет пен штат кестесіне 
өзгерістер мен то лықтырулар 
енгізуді бекіту тура лы.

5. Серіктестік басқарма 
отыры сында бекітілген «КЕН-
ЖЕБЕК» ЖК және «Бертак» 
ЖК бойынша кепілге қойылған 
жылжымайтын мүлікті баланс-
қа алу және шығару мәселесін, 
қайта бекіту туралы.

Сонымен қатар құрылтай-
шы ларға күн тәртібіне қосатын 
ұсы ныс-пікірлеріңіз бар болса, 
жи налыс ашылғанға дейін 3 күн 
ішінде серіктестікке ұсыну ла-
ры ңызды, жиналысқа міндетті 
түрде қатысуларыңызды сұ-
раймыз.

«Сырдария-1» КС» 
ЖШС  әкімшілігі. 

(БИН: 040 540 001 348)

Жарамсыз деп 
есептелсін

«Дара бала мүгедектер қо-
ғамы» қоғамдық қорының (БСН 
220740010295) мөрі жоғалуына 
байланысты жарамсыз деп есеп-
телсін.

*** 
Жеке кәсіпкер Бекенов Бе-

рик бол Абдужамаловичтің 
(ЖСН 750516301881) мөрі жоға-
луына байланысты жарамсыз 
деп есептелсін.

***
Жеке кәсіпкер Джумахмед-

ова Маржан Аскаровнаның 
(РАЯ НА, ЖСН 910516402642) 
мөрі жоғалуына байланысты жа-
рам сыз деп есептелсін.

Хабарландыру

96 миллиард теңгені 
қалтаға басқан

Өткен жылдың қаңтар-қараша 
айларында ҚР Сотқа дейінгі тергеп-
тексерудің бірыңғай тізілімінде 
«Алаяқтық» бабы бойынша жо-
ғарыда айтқанымыздай 40,8 мың 
қылмыстық құқық бұзу шы лық тір-
келген. 2022 жылғы көрсет кішпен 
салыстырғанда 1,6%-ға өсіп отыр. 

Мұндай құқық бұзушылықтар-
дың жартысына жуығы интернет-
алаяқтық, яғни 19,9 мың жағдай 
орын алып, жылдық өсім  5,8%-ды 
көрсетті. Сондай-ақ, төлем кар-
та ларын пайдалану бойынша 267 

жағдай, кредит беру саласында 53 
жағдай, ақшалай қаражатты қа-
рызға алу жолымен 41 жағдай және 
т.б. алаяқтық әрекеттер тіркелген.

«Алаяқтық» бабы бойынша 
ең көп қылмыстық құқық бұзу-
шы лықтар Алматыда (8,5 мың 
жағдай),  төмен көр сет кіш біздің 
өңірде  (615 жағдай) тір келіп отыр.

Өткен жылдың он бір айының 
қорытындысы бойынша алаяқтық 
құқық бұзушылық жолымен кел-
тірілген залал 96,5 млрд теңгені 
құрады. Оның басым бөлігі 54,2 
млрд теңге мемлекетке,  3,7 млрд 
теңге заңды тұлғаларға, 38,5 млрд 
теңге жеке тұлғаларға залал кел-
тірілген. Бұл алаяқтар айылын әлі 
де жимай тұрғанын көрсетеді. 

Түрленген тәсіл
«Саламатсыз ба? Сізді мен 

үл кен жобаға шақырғым келеді. 
10000 теңгеге зат алып, 100000 
тең ге табысқа шығуға болады. 
Қан шама жан миллиондап табыс 
табуда». 

«Саламатсыз ба? Мен банк 
менеджермін. Сіздің депозит есеп-
шотыңыздан ақшаңыз алынуда» 
деп басталатын хабарлама мен 
телефон қоңыраулары бәріңізге 
таныс болар. Күніге болмаса да 
күнара осындай қоңырау адам-
дарға жиі соғылады. Банктің атын 
жамылған алаяқтар өз тәсілдерін 
күнде өзгертіп отырады. Қазір қо-
ңырау шалғаны былай тұрсын, 
«Whats App» мессенджері арқылы 
жақын адамдардан ақша сұраған 
хаттар келуде. Жақынының жа-
ны қысылғанын көріп тұрған 
адам ойланбастан беретіні анық.  
Осы ған қарап алаяқтардың на-
ғыз психолог екенін аңғара сың. 
Ра сымен, адамның ең бірін ші 
не ге әуестенетініне, неге қызы-
ға тынына оның психоло гиялық 
ерек шеліктеріне, жауап беруіне, 
сөйлегеніне қарай отырып тез 
алдап, пайдаланып кетеді.

Қазақстандағы, Орталық Азия-
дағы және Моңғолиядағы Kasper-
sky зертханасы баспасөз қыз-
ме тінің хабарлауынша, былтыр 
елі  міздегі қолданушылардың үш-
тен біріне жуығы телефон алаяқ-
тығына тап болған. «Kaspersky Who 
Calls» мәліметтері бойынша, 2023 
жылдың қаңтар-қараша айларында 
спам-қоңыраулар алған еліміздегі 
пайдаланушылардың үлесі 76,2%-
ды құраған. Сонымен бірге ша-
мамен үштен бірі яғни, 30,3%-ы 
алаяқтарға тап болған. Жыл өткен 
сайын мұндай қоңыраулардың 
саны артып келеді. Өткен жылдың 
бірінші жартыжылдығында 
74,7%-ы спамға тап болса, екінші 
жар тыжылдықта бұл көрсеткіш 
85,8%-ға жеткен. Жыл аяғына 
қарай алаяқтар белсенді бола бас-
таған. Олар қоңырау шалған пай-
даланушылар үлесі 23,2%-дан 
42%-ға дейін өскен.

Зертхана сарапшылары алаяқ-
тардың дәлелденген схемаларды 
пайдаланатынын айтады. Олардың 
алаяқтық айласының ішінде құ-
қық қорғау қызметкерлері ре тін-
де хабарласатын қоңыраулар да 
бар. Шабуыл жасаушылар он-
дай да адамды тергеумен айна-
лы   сып, әңгіме барысында оның 
же ке ақпаратын немесе банк кар-
та  сының деректемелеріне қол 
жеткізеді.

−Алаяқтарды тану қиын емес. 
Ондайлар өзімізге де хабарласады. 
Мынаны ескерген жөн, банк қыз-
меткерлері ешқашан карта но-
мері, құпия сөздер туралы ақ-
па ратты сұрамайды. Біз тек 
акция немесе қызметтік шарттар 

өзгерген жағдайда, пайыздық өз-
герістер орын алғанда ғана ха-
бар ласамыз. Дегенмен оның 
бар  лығын біле тұра алданып қа ла-
тын дар да баршылық. Егер бөг де 
адамдар хабарласып, сіздің шо-
тыңыз арқылы аударымдар жүріп 
жатқанын айтса, қандай да бір 
сілтемеге кіруді ұсынса, шұғыл 
түрде банкке бару немесе жедел 
түрде анықтамалық телефон же-
лісіне қоңырау шалу қажет. Еш -
қашан бейтаныс қоңырау шалу-
шы ның айтқанын орындауға 
бол  майды. Сондай-ақ көбіне банк 
қызметкері сұрақ қойғанда таң-
дауды тұтынушының өзіне қал-
дырады. Ал кредит рәсімдеу 

тұты нушының өзін суретке тү-
сіру арқылы жүзеге асады, − дей-
ді «Форте банк» акционерлік қо-
ғамының бөлшек-сауда  бизнес 
бө лімінің басшысы Бахытбек Әб-
діқайыров.

Сонымен бірге танымал алаяқ-
тықтың бірі – жүлде ұтып алу. Бұл 
схемаға сәйкес пайдаланушыларға 
автокөлік не одан бөлек бағалы 
сыйлық ұтып алғаны туралы ха-
барланады. Содан кейін олар өз 
деректерін енгізуді талап ететін 
фишинг сайтына бағытталады. 
Нә тижесінде олардың деректері 
алаяқтың қолына түседі. Сондай-
ақ алаяқтар жүлдені өңдеу үшін 
пайдаланушылардан шағын ко-
миссия төлеуді сұрауы да мүмкін.

Алаяқтықтың енді бір кең та-
раған түрі – Іnstagram  желісі ар-
қылы тауар сату. Ол күнделікті 
тұрмыста қолданылатын заттар, 
косметика, киім-кешек болуы 
мүмкін. Олар мүлдем жоқ тауарды 
жеткізіп береміз деп халықты 
алдайды. Мысалы өткен жылы 
Айс Мұратова есімімен танылған 
Арайлым Қожамұратова Қытай 
мен Қазақстан арасында арзан 
тауар әкелемін деп қаншама адам-
нан 30 млрд теңгені жинап, қал-
тасына басты. Бұл аздай елімізде 
жиһаз, төсеніштер береміз деген 
желеуге сеніп сан соғып жатқандар 
да кездеседі. Сол үшін тауарға 
тапсырыс бермес бұрын интернет 
дүкен туралы мәліметті толық 
тексеріп алған жөн.

− Телефондағы алаяқтық тек 
Қазақстанда емес, сонымен бірге 
басқа елдерде де негізгі кибер-
қа уіптердің бірі болып қала бе-
реді. Мұндай жағдайлардың 
кө беюі шабуылдаушылар схема-
ла рының әлі де тиімді жұмыс 
істеп жат қанын көрсетеді. Олар-
дың арба уына алданып жат қан-
дар әлі де көп. Алаяқтар енді 
мес сенджерлер арқылы қо ңырау 
шала бастаған. Айта кететін жайт, 
шабуылдаушылар өздерінің схе-
маларын күн тәртібіне бейім дей 
алады, – деп ескертеді Kaspersky 
зертханасының Қазақ стан дағы, 
Орталық Азиядағы және Моң-
ғолиядағы басқарушы дирек торы 
Валерий Зубанов.

Қаржы 
пирамидасының 

қайығына 
отырғандар да көп

Өзінің жұмысын әртараптан-
дырып үлгерген алаяқтықтың бі-
рі – қаржы пирамидасы. Олар да 
әлеуметтік желіге көшті. Өздерін 
инвестициялық ұйым ретінде көр-
сетіп, жоғары және тұрақты табыс 
әкелуге уәде береді. Мәселен, 
өткен жылы «Chia-Tai» қаржы 
пи рамидасының Қызылорда қа-
ла сындағы құрылымдық бө лім -
шесін басқарған күдікті ұс  талды. 
1992 жылы туған қы зыл  ор  да-
лық азаматша Қызыл орда қаласы 
аумағында 2022 жыл дың қа-
рашасы мен 2023 жыл дың сәуірі 
аралығында, қар жы лық пира мида 
құрып, тар тылған қаражатты қа-

был данған мiндеттемелердi қам-
та масыз ететiн кәсiпкерлiк қыз-
мет ке пай даланбаған. Түрлі 
ба  ға  дағы дәрілік препараттар па-
ке ті не инвестиция жасау арқылы 
күнделікті табыс табуға бола-
тынына халықты сендірген. Осы-
лайша 26 салымшыға жалпы 
көлемі 26 130 190 теңге болатын 
аса ірі мөлшерде мүліктік залал 
келтірген.

Сонымен қатар түрлі сағаттар, 
алқалар, сақиналар және басқа 
зергерлік бұйымдарды, сондай-ақ 
шетелге тегін саяхат сапарлары 
мен құны шамамен 2000 доллар 
тұратын басқа да тұрмыстық та-
уарларды сатып алу арқылы тұ-

тынушыны өзіне тартатын «Qnet» 
компаниясына алданғандар да 
өңі  рімізден табылады. Осы ған 
байланысты 3 күдікті қа мау  ға 
алынды. Қызылорда қа ла  сы   ның 
аумағында «Qnet» ком   па  ния сы-
ның құрылымдық бө   лім шесін 
ұйымдастырған аза маттар желілік 
маркетинг және элект рон дық ком-
мерция деген желеумен Қы зыл-
орда қала сының 35 тұрғынынан 
2019-2022 жыл дар аралығында 
44 млн теңгеге жуық ақша тарт-
қан. Тергеу ба рысында жә бір ле-
нушілердің ком панияға 840 мың-
нан 1 млн 200 мың тең ге кө лемінде 
қаржы салғаны анық талды.

− Елімізде 2021 жылдан бас-
тап жобалық тәсілдің және қа-
зіргі заманғы IT құралдарын ен-
гізудің арқасында жалпы қаржы 
пирамидаларымен күресте оң 
ди намика байқалады. Былтыр 
10 мыңға жуық сайттар мен ак-
ка унттар бұғаттауға енгізіліп, 
оның 7,8 мыңы бұғатталды. Сон-
дай-ақ жарты миллионнан аса 
оқырманы бар 62 чат пен 51 ак-
каунт бейтараптандырылды.

Ал Qnet және Chia-Tai пи-
рамидасын ұйымдастыру шы лар-
ға қатысты қылмыстық іс аяқ-
талып, сотқа жолданды. Сотқа 
дейінгі тергеп-тексеру барысында 
40 салымшыға 53 млн теңге со-
масына келтірілген залал толық 
өндіріліп, 47 млн теңге көлеміндегі 
мүлікке тыйым салынды, − дейді 
Қызылорда облысы бойынша 
эко номикалық тергеп-тексеру 
де пар таментінің аса маңызды іс-
тер жөніндегі тергеушісі Майра 
Оралбаева. 

Міне, бұл біздің білетініміз 
ғана. Түрлі қаржы пирамидасының 
соңынан әлі де еріп жүргендер 
қаншама? Өкініштісі − оңай жол-
мен тез баюды көздейтіндердің 
арамызда көптігі. Халық  әр жыл-
дары қаржы пирамидасына оңбай 
алданып, талай рет таяқ жеп келе 
жатса да, сабақ алар емес. Ал мұны 
психолог Жұмагүл Тасболатқызы 
адамдардың қаржылық сауатты-
лығының төмендігімен байланыс-
тырады.

− Жалпы алаяқтарда әлеу-
меттік инженерия деген тәсіл 
бар. Ол дегеніміз − алданушы 
не  месе құрбан болушы адамды 
тез шешімге келуге асықтыру не -
месе қоқан-лоққы көрсету яғ ни 
кибер буллинг жасау деген сөз. 
Алаяқ тарға көп жағдайда ба-
лалар мен жасөспірімдер және 
зейнеткерлер жиі құрбан болып 
жатады. Себебі осы санаттағы 
адамдар сенгіш болып келеді. Бұл 
жағдайды психологиялық тұр-
ғыда екі жақты қарауға болады. 
Бі ріншіден, алаяқтардың құр бан-
дары болатын адамдарда эмо-
цио налды интеллект жоқ, сол 
себепті олар жиі манипуляцияның 
құрбаны болады. Екінші жағынан 
бұндай адамдарда критикалық ой-
лаудың жоқтығы. Мысалы олар  
алаяқ алдап жатқанда ондай бол-
мауы мүмкін ғой деп тек серіп 
ізденбейді. Бұл қаржылық сауат-
тылықтың төмендігін білдіреді, − 
дейді психолог.

P.S. Әлемнің кез келген жерінде отырып алаяқтар өз 
ойларын іске асырады. Айласын түрлі жолмен асыратын олардың 
ойына құрық бойламайды. Қаржы пирамидасының қаупі жайлы 
елімізде көпшіліктің жетесіне жеткізіп-ақ айтылып келеді. Соны біле 
тұра адамдардың бір нәрсе ұтып қалармын не бұйырып қалар деген 
оймен өзінің алдыңғы ісінен сабақ алмай қайта ұрынатындарын 
қайтерсіз? 

Шыны керек, адамдардың бірін-бірі алдауға, арбауға дайын 
тұратын, аңқау елге арамза молда болғысы келетіндер қатары 
көбейген қазіргі қоғамда өз-өзіңе бекем болмасаң қиын. Бұл ретте 
біз әрбіріңізді қаржылық сауатты болуға шақырамыз.

Жалпы табиғаттың тосын сы-
йын ешкім болжап біле алмайды. 
Еліміздің өзге өңірлеріндегідей 
қат ты қыс 1963 жылы болған кө-
рінеді. Бұл Қоян жылы еді. Сон-
дықтан да  «Қоянның қысы» деген 
атпен жұртшылықтың есінде қал-
ған. 

– Шынында да, бұл қыс соң-
ғы жұт болған жыл еді, – деп ес-
ке алыпты Ж.Төребеков Арал ау-
дандық «Толқын» басылы мын да. 
«Жаз шыққанда Көкқабақ, Жар-
шағылдың үштен екісі малынан 
айырылғанын білдік. Кейбір отар-
ларда бірде-бір мал қалмады. 
Сол жылы «Қарақұм» кеңшары 
ға на көп шығынға ұшырамады. 
Бұл кеңшар директоры Байжан 
Би   жановтың алысты болжай бі-
летін зор ұйымдастырушылық 
қа   білетінің арқасы еді» деп жа за-
ды автор. «Балалардың ішіндегі 
ес  тия ры мен. Барлығымыз Аман-
шаның бортты көлігіне жай-
ғастық. Асты-үстіміз киіз-көрпе. 
Біз жолға шыққанда солтүстік 
жақ  ты қою қара бұлт қаптап, аз-
дап қар ұшқындап тұрған. Ша-
малыдан соң қатты жел тұрып, 
қар борай бастады. Күндіздің өзі 
түн болып, машиналар фарын жа-
ғуға мәжбүр болды. Қар бірден 
жер ді теп-тегіс қылып көміп тас-
тады. Жолдың ұлтаны қайда еке-
нін ажырату қиын. Амировтен 
басқамыз қолымызға күрек  алып, 
машиналардың жолын аршудамыз. 
Осылайша боранмен бір күн, бір 
түн арпалысып, келесі күннің ке-
шінде бір құлап қалған жертөле 
бастырмаға кезіктік. Барлығымыз 
да қатты шаршағанбыз. Ақылдаса 
келе, осы бастырмаға түнеп, де ма-

луды ұйғардық. Басқадай амал 
да жоқ еді, не артқа, не алға жүру 
мүмкін емес. Айнала ақ түтек бо-
ран, ештеңе көрінбейді. Біз жолға 
шыққаннан бері қар ты нымсыз бо-
рап тұр».

Бұл жазбадан расымен сол 
уақыттағы қыстың қандай қатты 
болғанын, ауыл адамдарына оңай 
соқпағанын көруге болады. Біз 
осы ретте қала тұрғыны, сексеннің 
төріне шыққан сауда саласының 
ардагері Амангелді Дәрменбаев 
ағамен тілдескен едік. Ол кісінің 
айтуынша, біздің өңірдің ауа  
райы кейінгі кезде қатты өзгеріске 
ұшырап барады. Мұндай қарсыз, 
құрғақ қыс бұрын 1950-1955 жыл-
дар аралығында болыпты. 

– Сонау 1950 жылдардағы 
құр ғақ, қарсыз қыс есімде қат-
ты сақталып қалыпты. Жеміс 
ағаш тарының барлығы қурап, 
қат   ты аяздан қара жер қақ бө-
лін ді. Мен ол уақытта Абай ауы-
лында тұ ра тынмын. Желдің ек-
пі ні қазіргідей қатты болған 
жоқ. Десе де тымырсық аяз еді. 
Ауа температурасы 20 градус-
тан төмен болғандықтан, дария-
ның бетіне қатқан мұздың қа лың-
дығы 1 метрден асатын. Ол мұз ды 
текшелеп ойып алып, темір жол 
вокзалының артындағы мұз ха-
на ға жинайды. Бүгінгідей то ңа-
зыт қыштар толып тұрған жоқ. 
Сон дықтан мұзды қоғамдық та-
мақ  тандыру мекемесіне апарып, 
азық-түлік сақтауға пай даланатын 
еді. Ал 1963 жылғы қыста жауған 
қа лың қардан кейін дәл ондай 
қыс ты кездестірмедім. Кейінгі 
кез  де біздің өңірде қыс жауын-
ша  шынсыз өтуде. Бұл егінге көп 
әсерін тигізеді. Әр мезгіл өзінің 
ретімен болғаны дұрыс, – дейді 

Амангелді ақсақал. 
Иә, биыл елімізде қазақ «қоян-

ның қысы» деп атайтындай-ақ бо-
лып тұр. Қазақша жыл қайы руы-
мызда әлі қоян күнтізбеден шыға 
қойған жоқ. Нағыз үскірік қатты 
аяз әлі алда. Қыстың бұл кезеңін 
христиандардың діни мерекесімен 
байланыстырып «Крещенские мо-
розы» деп атайтындар аз емес. 
Дегенмен қазақта мұндай аяздың 
өз атауы бар. Профессор Серік 
Не гимовтың айтуынша, әлі күнге 
дейін кейбір құбылыстарды орыс-
шадан сіңген қалыпта атап келеміз.

– Қазақ бұрыннан табиғатпен 
етене болған соң құбылыстарды 
да терең біліп, зерттеп отырған. 
Мәселен, бізде ең қатты аязды үш 
түрге бөлген. Ол – сарышұнақ аяз, 
ақшұнақ аяз және қызылшұнақ 
аяз. Міне, осы жайында мен 1997 
жылдан бері Ақмолада үлкен 
ақсақалдардан ылғи сұрайтынмын. 
Бәрі ұмытыңқырап қалған ба, естен 
шығарып алған ба, үш аяздың ішін-
дегі ең күштісі, мықтысы қайсысы 
дегенде бәрі де шамалас дейді. 
Сондықтан бүгінгі аязға үшеуі де 
келетін сияқты, – дейді профессор 
республикалық БАҚ-қа берген 
сұхбатында. 

Биылғы «Крещенские морозы» 
қаңтар айының 18-нен басталды. 
Бұл күні христиандардың сенімі 
бо йын ша Құдайдың құдіретімен 
табиғат-ананың барлық  суы ион-
далып жа ңартылады. Оның ден-
саулыққа пай дасы зор деп түсінеді. 
Қалай десек те аязды күндер алда. 
«Қыс тың бір күні қалса қорық» 
деп бе керге айтылмаса керек. 
Сон дықтан да әлі бір жарым ай 
қылышын сүйреткен қыстың қатты 
мінезіне шыдауға тура келетін 
секілді...

Қыстың күші –
қаңтар мен ақпанда

Ол 1926 жылы Сырдария 
ауданы В.Ленин колхозы №3 
ауылда дүниеге келген. Кейін 
туған ауылында жеті жылдықты 
тәмамдаған. 1946 жылы Қызылорда 
қаласындағы гидро ме лиоративтік 
техникумына оқуға түсіп, 
гидромелиорация мамандығын 
алып шығады. Бұл – соғыстың 
сал қыны басыла қоймаған кезең. 
За манның шатқаяқтап тұрған ша-
ғын да кейіпкеріміз тағдыр салған 
қиын дыққа мойымай, отбасына 
қол ға быс ету үшін еңбекке ерте 
ара ласады. 1949 жылы «Қызылорда 
плотина строй» құрылыс-
монтаждау басқармасында 
(СМУ) шебер болып еңбек 
жолын бастайды. Сонда Сыр-
дария өзеніне салынған су тос па-
сының құрылысы аяқталғанға де-
йін қызмет етеді. Кейін Сырдария 
аудандық ауыл шаруашылығы 
бас  қар масының су шаруашылығы 
бө лі мінің бастығы міндетін абы-
роймен атқарды. Тиянақты тірлі-
гі  нің көпке жаққаны болар, одан 
беріде де біраз қызметтің ба сын да 
болды. Атап айтсақ, Қы зыл орда 
КСМ-нің өндірістік база сын да аға 
шебер, «Қызылорда ме  лиорация» 
басқармасының №29 жыл жы малы 
механикаландырылған колон-
на сында құрылыс шебері, №66 
колоннасында учаске бас тығы, 
«Қызылорда су шаруа шы лығы 
күр  делі құрылыс» меке ме сінде 
прораб қызметтерін атқарды.

Өзінің ісіне мығым, ортақ 
игі лікке жанашыр мінезімен 
жұмыста жақсы беделге ие болды. 
Тынымсыз еңбегі, қабілеті туралы 
көзкөрген ауыл адамдары қазірге 
дейін айтып отырады.

– Қазақ «Әке көрген оқ жонар» 

дейді ғой. Мен де «ПМК-66» құдық 
қазу мекемесінде талай жыл табан 
аудармай еңбек етіп, зейнетке 
шықтым. 

Әкемнің өмір жолы көз алдым-
да. Жұмысы қауырт еді. Ол кез де 
«Қызылорда су құрылысы» тре  -
сінде бүкіл Сырдария ауданы шар-
уа шылықтарының су қон дырғы-
ла рына жауапты учаске бастығы 
бо латын. Сонда Жезқазған 
облысына дейінгі аралықтағы 
бүкіл ауылға құдық қазатынбыз. 
Қойшылар оты ратын «Төсбұлақ», 
«Бақабұлақ», «Тоспа», «Қыздың 
шұбары», «Қар лы ғаштың қағы», 
«Қалмас», «Ахмет ишан», 
«Әбдірасыл тақыры», «Ай манның 
тақыры» сияқты көптеген жерге 
«Зид» су насосы агрегаттарын, 
су насосын, су резервуарларын 
ор натамыз. Бұзылғанын жөндеп 
бе реміз. Қойшылар орналасқан 
жер лердің арасы 15 шақырымнан 
әрі. Ал су резервуарлары 5 
шақырымнан орналастырылған. 
Оларды сумен толтыру да біздің 
міндетіміз еді. Қыс мезгілінде 
қойшылардың қыстау ла рына, су 
резервуарларына су жет кізу ме-
кеме құзырында болатын. Әкем 
осыншама ауқымды, жауапты 
жұмыстардың басы-қасында бо-
лып, мүлтіксіз орындалуын қа-
дағалайтын. Біз соны көріп өстік 
– дейді Әлихан Жүнайтұлы әкесі 
туралы естелігінде.

Айта кету керек, өнегелі өмір 
иесінің еселі еңбегі ескерусіз 
қалған жоқ. Жүнайт Смайлұлы 
Қазақ КСР Ауыл шаруашылығы 
министрлігінің және облыстық, 
қалалық су шаруа шылығы бас-
қармаларының «Құрмет грамо-
таларымен» марапатталды. Қан дай 

қызметте болса да ел жайын естен 
шығармаған ол халықтың ақ ба-
тасы мен алғаусыз алғысын арқа-
лады.

Жүнайт аға жаны да, ары да 
таза, адамгершілігі мол, адалдық 
пен әділдіктен аттамаған ақкөңіл 
азамат, ұлағатты отбасының 
алтын діңгегі еді. Ол 1984 жылы 
58 жасында дү ниеден озды. Нағыз 
еңбек адамы атан ған азаматтың 
артында әке рухын ардақтайтын, 
ұлағатты ұл мен қыз қалды. 
Олар бүгінде Қазақ стан ның әр 
түкпірінде, әртүрлі са лада еселі 
еңбек етуде. Асыл жары Оразкүл 
Хамзақызы екеуі жеті ба ла 
тәрбиелесе, бүгінде берекелі әу-
летте немере-шөберелер ер жетіп 
келеді.

Өмір көші бір орында тұрмай-
тыны әмбеге аян. Бүгінде саналы 
ғұмырын елге қызмет етуге 
арнаған арда азаматтың артында 
айтып жүрер ісі мен көзін көрген 
жақсылар қалды. Оның өзі болмаса 
да, елге еткен еңбегі жылдан жылға 
көш тартып, аңыз болып көшері 
анық. Біз білетін жалғыз ақиқат 
осы ғана.

Ақтан КӨКЕН

ЕҢБЕГІ ЕРЕН ЕР ЕДІ
Адал іс атқарған еңбекқор жандардың болмыс-бітімі 

бүгінгі ұрпақтың бағыт алар бағдарына айналары белгілі. 
Себебі туған жеріне, өскен өңіріне пайда әкелу үшін қызмет 
еткен жандар қашан да мақтан төрінде. Сондай азаматтың 

бірі – Жүнайт Смайлов.

Мәселен екі қытайдың өзара 
сөйлескені құлаққа қалай естіледі? 
Басқаға қайдам, мен өзім олар жәй 
сөйлессе де, әлденеге келісе алмай, 
қызылкеңірдек болып керісіп отыр 
ма деп қалам.

Мынадай бір мысалды ай та
йын. 

Ағылшын жазушысы Даниэль 
Дефоның өтірікті шындай қып, 
ойдан құрап жазған «Робинзон 
Крузо» атты романын білмейтін 
адам жоқ. Ойдан құраса да ол ең
бекте біз ғибрат алар нәрсе көп. 
1719 жылы жарық көрген сол кі
тапта Робинзон бір жабайы адамды 
басқа бір жабайы адамдардан қор
ғап қалатын жері бар. Екеуінің кез
десіп, тілдесуін жазушы былайша 
сипаттайды. «Oл маған өз тіліндe 
бір нәрсeлeрді айтып түсіндіргeн 
бoлды, бірақ мeн eшнәрсe ұға ал 
мадым, oның сөздeрі әннің әуe ні 
сияқты, құлаққа сoндай жа ғым
ды, бұл мeнің жиырма бeс жыл 
уақыттан кeйін адам даусын eстіп 
тұрғаным ғoй». Орыс тілінен ау
дарған – Қ.Өтеғұл.

Орысшасы былай: «В ответ он 
произнес несколько слов, и хотя я 
ничего не понял, но самые звуки 
его речи показались мне приятны 
и сладостны: ведь за все двадцать 
пять лет моей жизни на острове я в 
первый раз услыхал человеческий 
голос!»

Ағылшынша түпнұсқасын да 
тексеріп көруге болады.

Даниэльекең жабайы адамды 
көрді дей алмаймын. Ол жабайы 
адам туралы жазғанда, мая, ацтек 
сынды тайпа адамдары (бұлар жа
байы емес) ойында тұрған. Сол 
тай па адамдарының өзара сөй ле
суін жазушы роман жазбас бұрын 
естіген болуы мүмкін. Сонда құ
лағына әуен сияқты жағымды боп 
қалып қойған ғой. Романына сол 
әсерді пайдаланған. Жазушыға 
көр гені емес, сезгені маңызды.

Ал мая, ацтек тайпаларын біз 
Христофор Колумбтың қателесіп 
үндістер дегеніне еріп, солай деп 
жүрміз. Олар ешқандай да үн діс тер 
емес, өте ерте замандарда Бе ринг 
бұғазы арқылы Солтүстік Аме
рикаға өтіп кеткен біздің ежелді 
туыстарымыз. Алтайдан барғандар. 
Ғалымдардың айтуы солай. Тіпті 
оларда дыбысталуы да, мағынасы 
да қазақша сөзбен бірдей сөздер 
баршылық. Демек, олардың тілі 
де біздің тіліміздегідей үндестік 
заңына бағынады. Өзі Жұма деп 
ат қойып алған жабайы жігіттің 
сөйлеуі Робинзонға «...әннің әуeні 
сияқты, құлаққа сoндай жағымды» 
естілгені сондықтан. Жиырма бес 
жыл адам көрмегеннен емес.

Даниэльдің Жұмасы кездейсоқ
тық болсынақ. Осыған ұқсас мына 
бір мысалға не деуге болады?

Алматыдағы С.Демирел атын
дағы университетте оқитын Дайа

ана Портнягина деген Жақұт 
(якут) елінен келген саха қыздың 
сұх батын тыңдадым. Қазақша үй
ре ніпті. Сол Дайаана: «қазақ тілі 
маған алғашында ән сияқты ес
тілді» «Казахский язык сначала для 
меня звучал как песня...» депті. Ол 
өзі қанша жерден саха болғанымен, 
туыпөскен ортасы таза орыс тілді 
болған себепті қазақша әңгіме ән 
сияқты естілген. 

Осы ойымды бұрын қысқаша 
әлеуметтік желіге салғанымда, же
лілес достар неше қилы пікір жаз
ды. Соның ішінде мына екі пікірге 
айрықша назар аудардым. Оның 
бірі – Расылхан Тоқтағұл деген 
ас таналық азаматтың пікірі. Ол 
өзі СанктПетербург мемлекеттік 
кө лік университетінде оқыпты. 
Қа зір «Қазақстан темір жолы» 
АҚда бас менеджер қызметінде 
көрінеді. Пікірін толық келтірейін. 
«Осындай жағдай (тіліміздің әуез
ділігі) Ленинградта оқып жүргенде 
менің де басымнан өткен. Екі қазақ 
жоғары математика сабағында 
бірбірімізбен тапсырманы қазақ
ша талқылап жатқанымызда, 
мұ   ғалім келіп тыңдап тұр екен, 
оны байқаған біз кешірім сұрап 
орыс тілінде сөйлейік деп жат сақ, 
жоқ сіздер өз тілдеріңізде сөй ле
ңіздерші, құлаққа жағымды есті
леді екен дегені бар».

Екінші пікірдің авторы – Қор
қыт ата атындағы Қызылорда 
уни верситетінің доценті, жазушы 
Ал дажар Әбілов. Ол ұстазы, про
фессор Т.Кәкішовтің 1980 жылы 
айтқан бір әңгімесін былайша жаң
ғыртады.

«1950 жылдар шамасы. Қазақ
стан Жазушылар одағының бас
шысы С.Мұқанов Англияға 
іс са пармен барып, ағылшын жазу
шы лары алдында Қазақ совет әде
биеті жайлы орыс тілінде баян дама 
жасайды. Сәбең бір кезде баян дама 
беттерін ауыстырып алса керек, 
сөзін қазақ тілінде жалғай жө
неліпті. Сәлден соң ауысқан бетті 
тауып алып, қайтадан орыс тіліне 
көшсе, ағылшындар қол соғып 
тоқтатып, одан әлгі тілде сөйлей 
беруін сұрапты. Сәбең қазақша 
көсіліп бір береді. Баяндама біт
кесін бүкіл зал тік тұрып қол со
ғады. Бір үлкен кісі Сәбеңе: «Біз 
ештеңеге түсінген жоқпыз. Бірақ 
бір керемет музыка тыңдадық. Бұл 
қандай тіл?» деп сұрапты. Сонда 
Сәбит Мұқанов: «Бұл менің ана 
тілім – қазақ тілі» десе керек».

Сәбеңнің сөзін ағылшындар
дың керемет музыка деп ұнатып 
қалуының сыры мынада. Тіліміз
дегі ерін үндестігі жазуда бұзыл
ғанымен, айтуда әлі күнге көме
йімізде сақталған. Мәселен, түйені 
түйө, көбелекті көбөлөк, құлынды 
құлұн, жұлынды жұлұн, өлеңді 
өлөң және т.б. дейміз. Осылай дұ
рыс айту қашанға дейін ұласарын 

білмеймін. Өйткені қате ережелер 
мен қате сөздіктер ерін үндестігіне 
қатысты әуезді тілімізді біртіндеп 
бұзып барады. Біз айтылымға қа
рай жазылым қағидасын мансұқ 
етіп, жазылымға қарай айтылымды 
басшылыққа алып кеттік. Түйө 
деген сөзді екі еріндік дауысты 
дыбыс арқылы дұрыс айтсақ та, 
түйе деп (Үеріндік, Еезулік) қа
те жазамыз. Осы қате жазуды жа
зылған күйінде оқу қажет деп 
тү сінетін оқушылар (әсіресе қа
ла  лықтар) төрт дыбыстан ғана 
тұ  ратын осы бір қыпқысқа сөзді 
бұ  рынғыдай ерін ұшымен опоңай 
айта салмай, енді ерін қимылына 
езу қимылын қосуға тырысып, ау
зын қисаңдатып алатын болып 
жүр.

Еріндік, езулік дауысты ды
быстардың мәселесін былай қоя 
тұрып, одан едәуір түсінікті рек 
жуан және жіңішке дауыс ты лар
дың үндестігін айтар болсақ, кір ме 
әріптер мен кірме сөздердің ке
сірінен ол да былығып кеткен. Сол 
себепті көп жазуымыз қате. Тіпті 
дәл қазір «қате» деген сөзді «қата» 
жазып отырған жағдайым бар. 
Бір сөзге дауысты дыбыстардың 
жуанын да, жіңішкесін де зорлап 
теліген осындай мысал бізде көп. 
Санамызға жағымды боп орныққан 
«кітап», «мұғалім» сөздерінің өзін 
жазғанда қолымды ылас бір нәр
сеге малып алғандай күй кешем. 
Бұл сөздерді «қытап», «мұғалым» 
деп жаза алмайақ келеміз. Біздің 
ауылда (Жалағаш ауданы) «Қытап» 
атты адам бар. Ол ағамыздың есімі 
қатасыз, дұрыс қойылған. Қадыр 
МырзаӘлі ақынның да аты солай. 
Қадір емес, Қадыр. Біздің қазақ 
сөзді жуан айтуға бейім. Сол се
бепті мен «Кәдірден» (Кәдірбек) 
гөрі «Қадырды», «піскеннен» гөрі 
«пысқанды» дұрыс көрем. Бі рақ 
Қадыр ақын Мырзалы емес, Мыр
зәлі деп жазғысы келсе де, Мырза 
мен Әлі деген дауысты дыбыстары 
екі түрлі (жуан/жіңішке) екі сөздің 
бірікпейтінін іші сезді ме, ақыры 
бөлек жазып кетті. Ал «ғалым» деп 
дұрыс айтсақ та, «мұғалым» дей 
алмай, «ғалім» деген шалажансар 
сөзге жабысып жүргенімізді кеші
ру қиын, «залым» сөзін «залім» де
мейміз ғой. 

Осындай қата сөздерді көзі
міз қалай көрсе, солай айтуға ты
рысып, қазақ сөзінің табиғи әуез
ділігін ақырындап, білдірмей 
өзі  міз зақымдаудамыз. Соны өзіміз 
аң ғармай жүрген жайымыз бар.

Міне, Янушкевичтің «Бүкіл 
қа зақ даласы ән салып тұрғандай» 
деген атақты сөзі әнге мүлдем қа
тысы жоқ деуімнің себебі осында.

Нұрлыбек САМАТҰЛЫ, 
республикалық 

«Таң-Шолпан» әдеби-
көркем, көпшілік журналының 

бас редакторы

ОЙТҮРТКІ

«Бүкіл қазақ даласы 
ән салып тұрғандай» 

(«Мне чудится, что вся 
казахская степь поет») деп 

жазыпты поляк халқының 
көрнекті қайраткері 

Адольф Янушкевич. Оны 
Потанин айтты дейтіндер 

де бар. Затаевич деп 
соғатындар да кездеседі. 

Мейлі, кім айтса ол 
айтсын, мәселе кімнің 

айтқанында емес, мәселе 
сол сөздің не туралы 

екенінде. Біздің жазғыштар 
осы тіркесті көбіне-көп 
әнге байланыстырады. 
Жо-оқ, бұл тіркес әнге 
мүлдем қатысты емес. 

Олай дейтінім, қазақ 
тілінде үндестік заңы, 

оның ішінде ерін  үндестігі 
қазіргідей бұзыла қоймаған 
заманда бабаларымыздың 

сөйлескен сөздерінің өзі 
ән сияқты әуезді естілген. 

Янушкевичтің «ән салып 
тұрғандай» дейтін себебі 

сол.

Қазақтың тілі 
ән сияқты

Биыл 8 қаңтарда алғаш ұшы
рылған Vulcan Centaur зымы ра
ны Astrobotic Technology ком па
ниясының Peregrine ленде рін сәтті 
көтерген еді. Бұл NASA CLPS1 
миссиясы аясында жасалды. Лен
дер Айдағы Ажал көліне қонып, 
28 ғылыми жүктемені, соның 
ішінде NASAның 14 жүктемесін 
орындап, КарнегиМеллон уни
вер ситетінің 2 келілік ровері мен 
мексикалық бес кішкентай ро бот
ты жеткізуі тиіс болған.

Айға жолға шыққан аппа рат
пен байланыс орнатылып, одан 
қалыпты телеметриялық дерек тер 
келе бастаған. Алайда 6 сағат тан 
кейін Astrobotic негізгі қозғалт

қыштың аномалиясы себепті лен
дердің Күнге бағдарлана алмай 
тұрғанын хабарлады. Соның ке
сірінен күн панелінен зарядтал
маған аккумулятор қатты отырып 
қалды. Кейін панельді күнге бағ
дарлаудың сәті түсіп, лендер ба
та реясы толық зарядталды. Бірақ 
қозғалтқыш жүйесінің ақауы 
борттағы 450 келі отынды шы
ғындап тастаған. Frontier Aerospace 
компаниясы жасаған қозғалтқыш 
екі компоненті қосылғанда өзі тұ
танатын MON25 отынымен іс
тейді.

Қысқасы, Peregrine Айға жете 
алмайтыны айқындалды. Ол Жерді 
айналатын созыңқы орбитаға шы

ғады. Astrobotic NASAмен және 
жүктеме иелерімен кеңесе отырып, 
оларды қалай пайдалану жолын 
қарастыруда. Алайда шамамен 40 
сағаттан соң отын таусылды да, 
панель бағдарланбай, аккумулятор 
қайта сөнді.

Astroboticтің екінші, ірілеу 
Griffin лендері қарашада ұшып, Ай 
бетіне NASAның VIPER роверін 
жеткізуі керек еді. Бұл миссия ен
ді шегеріледі. Ақпанға Intuitive 
Machines компаниясының IM1 
миссиясы жоспарланған. Бортында 
NASAның 5 жүктемесі бар No
vaC лендері Айдың Оңтүстік по
люсі маңына қонуы тиіс.

Түркияның тұңғыш ғарышкері
Жергілікті және ұлттық даму 

стратегиялары аясында табысты 
жобаларды жүзеге асырып жатқан 
Түркия ғарышқа алғашқы сапарын 
жасады.

Алғашқы түрік ға рыш кері 
Альпер Гезеравжы 18 қаңтар

дан 19 қаңтарға қараған түні 
00.49да Dragon ғарыш кемесімен 
Халықаралық ғарыш станция
сынан ұшты. 2018 жылы 13 жел
тоқсанда Түрік ғарыш агент тігінің 
(TUA) құрылуымен Түр ияның 
ғы лым және техно логия саласын 

дамытуды мақсат еткен техно
логияларының бірі ғарыштық сая
хатқа маңызды серпіліс жасалған 
еді. Президент Режеп Тайып 
Ердоған 2021 жылы 9 ақпанда 
«Айды көргің келсе, аспанға қара» 
деген ұранмен Ұлт тық ғарыш 
бағдарламасын жа риялады.

Осылайша ұлттық ғарыш бағ
дарламасы аясындағы 10 мақ сат
тың ішінде түрік астронавты және 
ғылым миссиясы аясында бір түрік 
азаматын ғарышқа жіберу үшін 
басталған жоба сәтті аяқталды. 

Түрік ғарыш агенттігі және 
Axiom Spaceпен бірлесіп жүзеге 
асырылған Ax3 миссиясына қа
тысқан Гезеравжы мен қасын
дағылар NASAмен келісе отырып, 
13 ғылыми эксперимент жүргізеді.

Түркияның тұңғыш ғарышкері 
Алпер Гезеравжы әлеуметтік же
ліде бөліскен миссиясында «Менің 
атым маңызды емес. Адамдар үшін 
маңыздысы – өз елінің болашаққа 
қадам басуға және аспанның 
шегіне емес, ғарыштың тереңдігіне 
армандауға дайын екенін есте 
ұстағаны» деп атап өтті.

Миссия кейінге шегерілді
NASA Artemis II миссиясының 

мерзімі 2024 жылдың соңынан 
2025тің қыркүйегіне шегерілгенін 
хабарлады. Жоспар бойынша биыл 
төрт ғарышкер мінген Orion кемесі 
Айды айналып қайтуы керек еді. 
Алайда кеме конструкциясынан 
табылған ақауды жөндеп, элек
троника блогы мен тіршілікті қам
тамасыз ету жүйелерін қайтадан 
шешіп алу керек екен. Содан соң 
кемені қайта жинап, толық тесттен 
өткізу қажет.

Ал айға адам қондыруды мақ
сат еткен Artemis III миссиясы 

2026 жылғы қыркүйекке ысы
рылды. Бірақ оның дайындығы 
өте төмен болғандықтан, уақы ты 
тағы шегерілетін секілді. Аст ро
навтарды Ай бетіне жеткізетін 
Starship HLS кемесін жасайтын 
SpaceX пен скафандр жасаушы 
Axiom Space компанияларына қо
сымша уақыт беріліп отыр.

Starship HLS кемесін Айға 
аттандыру үшін жермаңы орби
тасындағы отын қоймасын ша
мамен 10 рет толтыру керегі бел
гілі болды, яғни, отын тасушы 
арнайы Старшиптанкерлер он 

рет ұшырылуы қажет. Орбитада 
отын құю тәжірибелері 2024 жылы 
басталып, 2025те жалғасады. Бі
рақ ақпанда ұшуы мүмкін IFT3 
миссиясының жоспарында мұндай 
нәрсе жоқ.

Сондайақ Gateway аймағы 
стансасының бірінші PPE, HALO 
модульдерінің ұшырылу мерзімі 
жаңартылып, 2025 жылдан әрі 
шегеріледі.

Дайындаған: 
Мадияр ТӨЛЕУ,

«Сыр бойы»

Айға жете алмады

Қырғыз өнерпаздары алдымен Н.Бекежанов 
атындағы облыстық қазақ академиялық 
музыкалық драма театрының шығармашылық 
құрамымен және Жастар ресурстық орталығында 
жастармен кездесті.

Алатаудың күнгейі мен теріскейін мекен 
еткен бауырлас елдің достығы мен дәстүр са
бақтастығы тарихтан тін тарқатады. Ғасырлар 
қойнауынан жеткен бабалар үні біздің рухани 
мәдениетіміздің алтын арқауы іспетті. Біз 
жаңғыру жолында өткенді өнеге етіп, өзімізге тән 
бекзат болмысымыздағы өнер құндылықтарын 
қастер тұтып келеміз. Сол арқылы өнер өрісі 
кеңейіп отыр.

Кеште «Манас» жырын айтудан Гиннестің 
рекордтар кітабына енген Рысбай Исақовтың сөз 
саптауы, жыр орындауы сырбойылық қауымға ай
рықша әсер қалдырды. Ал айтыста өз орнын қа лып
тастырған Амантай Құтманалиев құнарлы жырымен 
көпшілік құрметіне бөленді. Айтыскер ақын Азамат 
Болғанбаев та өз өнерін паш етті. 

Ықылым заманнан қырғыздың әуезді әндері 
тыңдаушы талғамына жауап бере алатын өмір шең
дігімен өзгеше емес пе? Көршілес елдің өнерпаздары 
осылайша талғамы биік тыңдаушы қауымға ғажайып 

өнер кешін тарту етті. Тағылымды шарада ән де 
айтылды, жыр да жырланды, «Манас» жырынан 
үзінді де орындалды. 

Екі елдің достығы мен өнерінің туын көтерген 
мәдени кешке қызылордалықтар көптеп жиналды. 
Өз кезегінде «Манас» ұлттық театрының дирек
торы Әзиз Бимырзаұлы барша Сыр жұрт шы лығына 
алғысын білдірді. Н.Бекежанов атындағы об лыстық 
қазақ академиялық музыкалық драма теат рының 
директоры Мұхтар Ниязов қорытынды сөз сөйлеп, 
об лыстық мәдениет басқармасының алғыс хатымен 
марапаттады.

А.Тоқмағамбетов атындағы 
қалалық мәдениет үйінде 
айтыс ақындары мен жыршы-
термешілердің халықаралық 
одағы облыстық филиалының 
ұйымдастыруымен қазақ-қырғыз 
айтыс өнеріне еңбегі сіңген өнерпаз, 
Қырғызстанның халық ақыны 
Элмирбек Иманалиевті еске алуға 
арналған «Егіз елдің Элмирбегі» 
атты кеш өтті.

«Манас» театры

Тұрар БЕКМЫРЗАЕВ,
«Сыр бойы»Sb

Сыр елінде

БАУЫРЛАСТЫҚ


